
UVOD 
 

Dijete kojem je privremeno ili trajno uskraćeno porodično okruženje ili koje zbog vlastite 

dobrobiti ne smije ostati u tom okruženju, ima pravo na posebnu zaštitu i pomoć države. 

Takva zaštita može, inter alia, uključivati smještaj kod hranitelja, kafalu po islamskom 

zakonu, usvojenje ili, po potrebi, smještaj u odgovarajuće institucije koje pružaju zaštitu 

djeci. 

Konvencija o pravima djeteta, Član 20. 

Djeca predstavljaju najosjetljivije članove društvene zajednice, te im je stoga neophodna 

stalna briga i pomoć ostalih članova društva, u prvom redu porodice. Prema preambuli 

Konvencije o pravima djeteta „..dijete, u cilju potpunog i skladnog razvoja ličnosti, treba da 

raste u porodičnoj sredini, u atmosferi, sreće, ljubavi i razumijevanja.“1. Polazeći od uvodnih 

odredaba Konvencije o pravima djeteta, nesumnjivo je da je za dijete najbolje da odrasta u 

porodičnom okruženju. Unutar porodice se odvija ničim zamjenjiv proces socijalizacije 

djeteta. Porodica je najpovoljnija sredina za psiho-fizički razvoj djeteta, koja bi mu trebala 

pružiti pažnju, ljubav i sigurnost. 

Međutim, nemaju sva djeca priliku da odrastaju u krugu biološke porodice. Neka djeca bivaju 

napuštena odmah po rođenja, druga malo kasnije, a neka od njih nikada ne osjete roditeljsku 

ljubav. Bez obzira na razloge uslijed kojih djeca ostaju bez roditeljskog staranja (smrt 

roditelja, bolest, napuštanje porodice, grubo zanemarivanje dužnosti i prava, zlostavljanje 

itd.) ona se nalaze u nepovoljnom položaju, odnosno u stanju socijalne potrebe, te im je zbog 

toga potrebna posebna pomoć i zaštita. Neovisno o kakvom društvu je riječ, da li je 

siromašno ili bogato, ranjiva i najosjetljivija kategorija svakog društva su djeca bez 

roditeljskog staranja, pa shodno tome društvena zajednica je toj djeci dužna obezbijediti 

adekvatnu zaštitu, stvoriti uvjete za uspješan i zdrav rast i razvoj, te ih osposobiti za 

samostalan život i rad.  

Na samom početku trebalo bi naglasiti da u kategoriju djece bez roditeljskog staranja ne 

spadaju samo djeca koja su sticajem nesretnih okolnosti ostala bez oba roditelja, nego i djeca 

roditelja koji nisu u stanju ili mogućnosti pružiti im adekvatnu zaštitu i brigu, te roditelja 

lišenih na vršenje roditeljskog staranja.  

 
1 Konvencija o pravima djeteta, Generalna skupština Ujedinjenih nacija, 1989. 

Dostupno na: https://www.unicef.hr/wpcontent/uploads/2017/05/Konvencija_20o_20pravima_20djeteta_full.pdf 

Datum pristupa: 12.03.2018. 

https://www.unicef.hr/wpcontent/uploads/2017/05/Konvencija_20o_20pravima_20djeteta_full.pdf

Ukoliko djeca ostanu bez roditeljskog staranja, onda država preuzima staranje i brigu o toj 

djeci, poštujući prava djece normirana UN Konvencijom o pravima djeteta i uvažavajući, 

prvenstveno, princip zaštite najboljeg interesa djeteta. Zaštita djece bez roditeljskog staranja 

nesumnjivo predstavlja značajnu društvenu i pedagošku aktivnost.  

Zbrinjavanje djece bez roditeljskog staranja na prostorima Bosne i Hercegovine odvija se 

primjenom institucionalnih i vaninstitucionalnih, odnosno alternativnih oblika zaštite. 

Institucionalna zaštita obuhvata dječije domove i dječija sela, dok se usvojenje, starateljstvo i 

smještaj u drugu porodicu, odnosno hraniteljstvo pripisuju alternativnim vidovima zaštite. 

Smještaj u institucije naveden je kao jedan od oblika zaštite djece bez roditeljskog staranja, a 

kod nas, nažalost i dominantan vid zbrinjavanja ove kategorije djece, bez obzira na rezultate 

brojnih istraživanja koji govore o štetnosti dugotrajnog boravka u ustanovama socijalne 

zaštite.  

Zbog specifične situacije u kojoj se nalaze djeca bez roditeljskog staranja, veoma je važno 

zadovoljiti ovoj djeci, ne samo materijalne potrebe, već i potrebe socio-psihološke prirode i 

ukazati na poteškoće sa kojima se susreću. Odgovornost države, ali i društva, je uložiti 

napore kako bi život ove djece učinili lakšim i boljim. 

Shodno navedenom u radu će biti predstavljenja zaštita djece bez roditeljskog staranja u 

Kantonu Sarajevo, s posebnim osvrtom na institucionalni oblik zaštite. Također, bitnim se 

smatra ukazati i na potrebu deinstitucionalizacije i na značaj porodičnog okruženja za psiho-

fizički razvoj djeteta. 

I. METODOLOŠKI OKVIR RADA 
 

1. PROBLEM I PREDMET ISTRAŽIVANJA 

 

1.1. Problem istraživanja  

Institucionalna zaštita djece bez roditeljskog staranja u BiH obuhvata dječije domove i dječija 

sela u kojima je zastupljen porodični oblik brige o djeci. Zbog duge tradicije domskog 

smještaja, malog broja djece koja mogu biti usvojena ili nedostatka hraniteljskih porodica i 

osoba koje su ovoj djeci spremne pružiti dom i ljubav, institucionalni oblik zbrinjavanja je 

dominantan i najzastupljeniji oblik zaštite djece bez roditeljskog staranja. 

Ovim oblikom zaštite djetetu se obezbjeđuje kompletna zaštita u pogledu smještaja, 

vaspitanja, školovanja, ishrane, odijevanja, socijalne i zdravstvene zaštite, organizovanja 

slobodnog vremena itd.   

Međutim, imajući u vidu da je smještaj u dom ponekad jedini izbor za zaštitu djeteta, to ne 

znači da domski oblik zaštite ne treba da postoji, i da postojeće domove treba ukinuti, kako bi 

njihovu ulogu u potpunosti preuzeo porodični smještaj.2 

Ono što ide u prilog institucionalnom obliku zbrinjavanja je prijem djece kojima je potrebno 

hitno zbrinjavanje, odmah nakon rođenja, ili zbrinjavanje djeteta radi krize u porodici. 

Nedostatak čini to što bez obzira na unutrašnju organizaciju i opremljenost ustanove i dalje 

ostaje konstatacija da je život u instituciji najmanje sličan životu koji se odvija u porodičnim 

uslovima, te je poguban za odrastanje i razvoj djeteta. 

 

 

 

 

 

 

 

 

 

 

 

 

 
2 Buljubašić, S., 2004, Socijalna integracija djece bez roditeljskog staranja, „DES“ Sarajevo, str. 89. 

1.2. Predmet istraživanja 

Predmet ovog istraživanja jeste analiza institucionalnih oblika zaštite djece bez roditeljskog 

staranja u Kantona Sarajevo. Istraživanje će obuhvatiti i predstavljanje načina rada ustanova 

za djecu bez roditeljskog staranja, uslova smještaja, kapaciteta i koncepta po kojem ustanove 

za djecu bez roditeljskog staranja u Kantonu Sarajevo funkcionišu. U okviru rada bit će 

predstavljeni i alternativni oblici zaštite, te prava djece normirana u UN Konvenciji o 

pravima djeteta, a u vezi sa zaštitom djece bez roditeljskog staranja. 

Na području Kantona Sarajevo egzistiraju dvije ustanove koje pružaju zaštitu djeci bez 

roditeljskog staranja, a koje planiramo obuhvatiti istraživanjem: KJU „ Dom za djecu bez 

roditeljskog staranja Sarajevo“(Dječiji dom Bjelave) i „SOS Dječije selo Sarajevo“. 

„Dom za djecu bez roditeljskog staranja Sarajevo“ je ustanova stacioniranog tipa koja 

zbrinjava djecu od rođenja do kraja srednjoškolskog obrazovanja, a izvanredno, na prijedlog 

Centra za socijalni rad, Dom prima i djecu kojoj je potrebno obezbijediti završetak započetog 

školovanja. Djelatnost ovog Doma odnosi se, prije svega, na pružanje usluga cjelokupnog 

zbrinjavanja, odgoja, školovanja, zdravstvene zaštite djece bez roditeljskog staranja i djece 

čiji je razvoj ometan porodičnim prilikama, kao i prihvat trudnica i prvorotkinja sa djecom do 

šest mjeseci starosti. Djeca u Domu su smještena, po uzrastu, u 5 grupa (porodica/odjeljenja), 

u kojima nastoje zadovoljiti njihove potrebe, te omogućiti pravilan psiho-fizički razvoj djece. 

Odjeljenja čine Baby I, Baby II, Jasličko, Predškolsko i Školsko odjeljenje. Pored 

svakodnevnog angažmana odgajatelja na odjeljenjima važnu ulogu imaju domaćice, 

medicinske sestre, uposlenici koji rade u administrativno-tehničkoj službi i vode brigu da se 

potrebe djece zadovolje u najboljem smislu te riječi. Organizacija rada u KJU Domu za djecu 

bez roditeljskog staranja funkcionira kroz četiri službe: Služba socijalne zaštite, Služba za 

vaspitno pedagoški rad, Služba za finansijsko i materijalno poslovanje i opće poslove i 

Služba tehničkih poslova. Osnivač KJU Dom za djecu bez roditeljskog staranja je Kanton 

Sarajevo. Dom se finansira iz tri izvora, a to su budžet Kantona Sarajevo, usluge boravka 

djece i donacije. Prva dva izvora su stalna i uslovljena brojem djece i uposlenih, dok su 

prihodi od donacija povremeni. Djeca u Dom su smještena putem nadležnih Službi socijalne 

zaštite, a broj smještene djece kreće se u rasponu od 100 do 110 djece. U dogovoru sa 

socijalnim radnikom ili pedagogom, djeca održavaju kontakte sa porodicom i prijateljima, a 

najčešći kontakti se ostvaruju telefonskim putem. Nadzor nad djecom smještenom u Dom 

vrši nadležni Centar za socijalni rad, odnosno Služba socijalne zaštite koja je donijela rješenje 

o ovakvom obliku zaštite djeteta bez roditeljskog staranja. 

SOS Dječija sela su internacionalna organizacija koja pruža podršku prvenstveno djeci bez 

roditeljskog staranja kroz porodični model brige, ali i svoj ostaloj djeci kroz Programe jačanja 

porodica, edukativne programe, zdravstvene centre, škole i druge aktivnosti u zajednicama. 

Prema konceptu SOS Kinderdorf International, djeca zajedno s SOS mamom žive u jednoj od 

SOS kuća, te predstavljaju SOS porodicu. SOS roditelj pruža djeci emocionalnu sigurnost, te 

mogućnost da razvijaju nove i trajne veze unutar SOS porodice. SOS roditelj je stručno 

osposobljen da vodi brigu o djeci, ali istovremeno surađuje sa drugim uposlenicima kako bi 

zajedno zadovoljili sve razvojne potrebe djece. Porodične veze razvijaju se na prirodan način 

što znači da djevojčice i dječaci različite dobi žive zajedno kao braća i sestre, a biološka 

braća i sestre uvijek se smještaju u istu SOS porodicu.  

U SOS Dječijem selu Sarajevo postoji 15 porodičnih kuća. U svakoj porodici, Dječijem selu i 

zajednici dijete uči kako da postane koristan član društva. U svakoj porodičnoj kući je SOS 

mama sa 5-7 djece. Trenutno je smješteno ukupno 90 djece, što znači da je kapacitet 

popunjen. SOS mamama pomažu SOS tete, kojih je trenutno 10. Po završetku osnovne škole 

djeca prelaze u SOS Kuće za mlade, koje su pedagoškim konceptom i dalje vezane za SOS 

Dječije selo i porodicu, ali imaju za cilj pripremu za samostalan život. Trenutno je 12 djece 

smješteno u Kuće za mlade. Pored Programa za mlade, postoji i Program polusamostalnog 

života koji pomaže mlade koji studiraju ili su na početku radnog angažmana.  

Organizacija se finansira od donacija i participacije Centra za socijani rad za smještaj djece u 

Dječije selo. Najveći dio budžeta obezbjeđuje SOS Kinderdorf International, a 30 % 

sredstava je obezbijeđeno u BiH. Kontakti djece sa porodicom i prijateljima se realizuju kroz 

posjete djece srodnicima ili posjete srodinika Dječijem selu, te telefonskim putem. Nadzor 

nad djecom koja borave u SOS Dječijem selu vrši Centar za socijalni rad, odnosno Služba 

socijalne zaštite. 

1.2.1. Kategorijalno pojmovni sistem 

Osnovne kategorijalne odredbe, odnosno pojmovi koji se izvode iz naslova ovog predmeta 

istraživanja su: Institucionalno zbrinjavanje, dijete bez roditeljskog staranja, roditeljsko 

staranje, dijete. Na temelju osnovnih pojmova, ukazati ćemo i na pojmove vezane uz ovaj 

predmet istraživanja. 

• Dijete je svako ljudsko biće koje nije navršilo osamnaest godina života, ako se na 

osnovu zakona koji se odnosi na dijete, punoljetstvo ne stiče ranije.3 U smislu 

socijalne zaštite djece uključuju se slijedeće kategorije djece: djeca bez 

roditeljskog staranja, djeca sa smetnjama u fizičkom i psihičkom razvoju, djeca 

ometena u razvoju porodičnim prilikama, zlostavljanja djeca i djeca koja su 

odgojno zanemarena i zapuštena. 

 

• Dijete bez roditeljskog staranja je, po UN Konvenciji o pravima djeteta, dijete 

koje je privremeno ili stalno lišeno svog porodičnog okruženja ili dijete koje, zbog 

vlastitih najboljih interesa, ne može ostati u porodičnom okruženju.  

Definicija djece bez roditeljskog staranja data je u odredbama Zakona o 

osnovama socijalne zaštite, zaštite civilnih žrtava rata i zaštite porodica sa djecom, 

te shodno odredbama ovog Zakona dijete bez roditeljskog staranja je „dijete bez 

oba roditelja, nepoznatih roditelja, napušteno od roditelja lišenih roditeljskog 

prava i roditelja spriječenih da vrše roditeljsku dužnost.“4 

 

• Roditeljsko staranje predstavlja skup odgovornosti, dužnosti i prava roditelja koji 

imaju za cilj zaštitu ličnih i imovinskih prava i interesa djeteta. Roditelji su 

zajednički prvenstveno odgovorni za razvoj i odgoj djeteta, da ga čuvaju i podižu, 

vaspitaju, omoguće mu obrazovanje, zastupaju u pravnim poslovima i u postupku 

pred sudom i upravnim organima, da ga izdržavaju i upravljaju njegovom 

imovinom. Roditeljsko staranje se ostvaruje u najboljem interesu djeteta. 5  

 

 
3 Konvencija o pravima djeteta; Generalna skupština Ujedinjenih nacija; 1989. 

Dostupno na: https://www.unicef.hr/wpcontent/uploads/2017/05/Konvencija_20o_20pravima_20djeteta_full.pdf 

Datum pristupa: 12.03.2018. 
4 Zakon o osnovama socijalne zaštite, zaštite civilnih žrtava rata i zaštite porodice sa djecom; Službene novine 

FBiH, br. 36/99., član 13. 
5 Porodični zakon FBiH; Službene novine FBiH,  br. 35/05., član 129. 

https://www.unicef.hr/wpcontent/uploads/2017/05/Konvencija_20o_20pravima_20djeteta_full.pdf

Oblici zaštite djece bez roditeljskog staranja: starateljstvo nad maloljetnicima, usvojenje, 

smještaj u drugu porodicu i smještaj u ustanovu socijalne zaštite. 

 

• Usvojenje je poseban oblik porodično-pravne zaštite djece bez roditelja ili bez 

odgovarajućeg roditeljskog staranja, kojim se zasniva roditeljski, odnosno 

srodnički odnos.6 

• Starateljstvo nad maloljetnicima: Starateljstvo je oblik zaštite maloljetnih osoba 

bez roditeljskog staranja i punoljetnih osoba koje nisu sposobne, ili koje nisu u 

mogućnosti starati se o sebi, svojim pravima, interesima i obavezama. Pod 

starateljstvo stavit će se maloljetna osoba: čiji su roditelji umrli, nestali, nepoznati 

ili su nepoznatog boravišta duže od tri mjeseca; čijim roditeljima je oduzeto 

roditeljsko staranje; čiji roditelji nisu stekli poslovnu sposobnost, ili im je ona 

oduzeta ili ograničena i čiji su roditelji odsutni, spriječeni ili nesposobni redovno 

starati se o svom djetetu, a nisu povjerili njegovo čuvanje i odgoj osobi za koju je 

organ starateljstva utvrdio da ispunjava uvjete za staratelja.7 

• Smještaj u drugu porodicu mogu ostvariti djeca i odrasla lica kojima je potrebna 

stalna briga i pomoć radi zadovoljavanja njihovih životnih potreba, a ne mogu ih 

ostvariti u krugu vlastite porodice ili na drugi način.8 

• Smještaj u ustanovu socijalne zaštite mogu ostvariti djeca i odrasla lica kojima je 

potrebna stalna briga i pomoć u zadovoljavanju njihovih životnih potreba, a ne 

mogu ih ostvariti u vlastitoj ili drugoj porodici ili na drugi način. 9 

• Institucionalni smještaj znači smještaj djeteta u ustanove socijalne zaštite, kako bi 

mu se osigurala njega, stanovanje, ishrana, odijevanje, staranje o zdravlju, odgoj, 

pomoć u obrazovanju i osposobljavnju za rad, što ne može ostvariti u porodičnom 

okruženju. Ovaj oblik zbrinjavanja djece primjenjuje se kao krajnje sredstvo. 

Dijete bez roditeljskog staranja smješta se u instituciju do povratka u biološku 

porodicu, usvojenja, smještaja u hraniteljsku porodicu, završetka školovanja ili  

osposobljavanja za samostalan život.10 

 
6 Porodični zakon FBiH; Službene novine FBiH, br. 35/05., član 91.  
7 Ibidem, član 160.  
8 Zakon o osnovama socijalne zaštite, zaštite civilnih šrtava rata i zaštite porodice sa djecom; Službene novine 

FBiH, br. 36/99., član 31. 
9 Ibidem, član 41. 
10 Dostupno na: https://www.unicef.org/bih/ba/Politika_zastite_djece_bez_rod_st_2006_16web.pdf  
Datum pristupa: 13.03.2018.  

https://www.unicef.org/bih/ba/Politika_zastite_djece_bez_rod_st_2006_16web.pdf

2. CILJEVI ISTRAŽIVANJA 

 

2.1. Naučni ciljevi  

Naučni ciljevi su zadati nivoi naučnog saznanja koji se namjeravaju ostvariti naučnim 

istraživanjem i koji će biti sadržani u rezultatima istraživanja. Osnovni naučni cilj ovog 

istraživanja jeste da se utvrdi da institucionalno zbrinjavanje dominira nad drugim oblicima 

pružanja zaštite djeci bez roditeljskog staranja. 

S obzirom na ovu temu mogući su sljedeći naučni ciljevi: 

Naučna deskripcija može imati razne domene i obuhvate, ali, ona je prvi, bitan, nužan nivo 

naučnog saznanja koji je uslov svih ostalih nivoa i koji ih prožima. Naučna deskripcija kao 

naučni cilj prethodi skoro svim ostalim naučnim ciljevima. U okviru ovog predmeta 

istraživanja podrazumijeva opisivanje trenutnog stanja institucionalne zaštite djece bez 

roditeljskog staranja u Kantonu Sarajevo. 

Nakon deskripcije, potrebni podaci o oblicima institucionalne zaštite će se kroz naučnu 

klasifikaciju i tipologizaciju sistematizovati.  

Nakon opisivanja i klasifikacije, naučnom eksplikacijom imamo za cilj doći do odgovora na 

pitanja, i to koji su uzroci koji dovode do pretjerane institucionalizacije i zašto su slabije 

zastupljeni alternativni oblici zbrinjavanja djece bez roditeljskog staranja. 

2.2. Društveni ciljevi  

Društveni ciljevi ovog istraživanja ogledali bi se u nastojanju da se ukaže, prvenstveno, na 

prekomjerno institucionalno zbrinjavanje, te uzroke i razloge koji dovode do toga, čime bi se 

omogućilo djelovanje u iznalaženju načina njegovog smanjivanja. Možemo reći da se 

društveni cilj ovog istraživanja prvenstveno ogleda u stvaranju osnove za izradu preventivnog 

djelovanja u smanjivanju institucionalnog vida zaštite djece bez roditeljskog staranja, čime 

ostvarujemo direktivnu funkciju našeg istraživanja.   

Osim ove funkcije ostvarit ćemo i informativnu funkciju našeg istraživanja na način da 

upoznamo društvo i javnost o tome koji oblici institucionalne zaštite djece bez roditeljskog 

staranja postoje u Kantonu Sarajevo, kakav je koncept njihovog rada i kvalitet usluga koje 

pružaju, te koje su prednosti i nedostaci ovakvog vida zaštite.  

Društveni cilj istraživanja je ukazivanje i na alternativne vidove zaštite djece bez roditeljskog 

staranja i na značaj porodičnog okruženja za razvoj djeteta.  

3. SISTEM HIPOTEZA 

 

3.1. Generalna hipoteza 

Odvijanje života u instituciji, i u slučajevima kada su kadrovi, organizacija i opremljenost 

ustanove dobri i omogućavaju djetetu zadovoljavanje njegovih psiho-fizičkih potreba, i dalje 

predstavlja najneprirodniju sredinu za dijete, i u Kantonu Sarajevo je dominantan vid zaštite 

djece bez roditeljskog staranja. 

 

3.2. Posebne hipoteze  

• Veliki broj djece koja su smještena u institucije, njihove različite potrebe i problemi 

koje donose iz svojih porodica, doprinose neadekvatnom zadovoljavanju kompleksnih 

potreba djece bez roditeljskog staranja.  

• Primjenom odgovarajućih porodično-pravnih mjera, te drugih metoda i tehnika, 

socijalni radnik može pomoći porodici u sređivanju njenih socijalnih, ličnih, 

materijalnih prilika i odnosa i na taj način raditi na smanjivanju institucionalnog 

zbrinjavanja djece zbog neadekvatne roditeljske zaštite. 

• Djeci bez roditeljskog staranja je neophodno obezbijediti adekvatnu brigu i zamjenu 

za roditelje i porodičnu sredinu. 

• Bolja saradnja stručnjaka pri pružanju zaštite djetetu bez roditeljskog staranja i 

koordinacija odgovarajućih institucija mogu doprinijeti deinstitucionalizaciji i 

smanjenju negativnih posljedica koje proizvodi dugotrajni boravak u instituciji. 

• Smještajem djeteta u instituciju uskraćuje mu se mogućnost da živi i sudjeluje u 

društvu na način koji to ostvaruju djeca koja žive u porodicama.  

  

3.3. Indikatori 

Pisani dokumenti odgovarajućih ustanova koje se bave problemom zbrinjavanja djece bez 

roditeljskog staranja, usmeni i pisani iskazi socijalnih radnika, psihologa, pedagoga i 

odgajatelja, usmeni iskazi osoba bliskih djeci, te zakonske odredbe, relevantna 

dokumentacija, istraživanja i pisani stručni radovi o ovoj problematici.  

4. NAUČNI PRISTUP I METODE ISTRAŽIVANJA 

Ovo istraživanje je teorijsko – empirijskog karaktera. Teorijsko iz razloga što se oslanja na 

teorijska saznanja o problemu institucionalnog zbrinjavanja djece bez roditeljskog staranja, a 

empirijsko zato što se bavi društvenom stvarnosti tj. jednom od pojava modernoga društva. 

U okviru ovog istraživanja koristit ćemo se analitičko – sintetičkim metodama, ali poseban 

akcenat je stavljen na analizu. U okviru opštenaučnih metoda bit će primjenjena statistička i 

komparativna metoda. Od metoda prikupljanja podataka koristit će se metoda ispitivanja i 

metoda analize sadržaja dokumenata. Postupcima analize sadržaja dokumenata otkrivamo, 

definiramo i odabiremo, a kao iznimna prednost koju ostvarujemo primjenjujući ovu metodu 

jeste to što analiza sadržaja dokumenata omogućava istraživanje „na daljinu“ bez obzira u 

kojem vremenu vršimo istraživanje. Ovu metodu koristit ćemo za prikupljanje podataka iz 

odgovarajućih evidencija centra za socijalni rad i dosijea ustanova za djecu bez roditeljskog 

staranja, stručnih i naučnih radova koji se bave ovom problematikom. 

Kao tehnika metode ispitivanja biti će primjenjena anketa i izrada njenog instrumenta, 

anketnog upitnika. Ispitivanje će biti sprovedeno primjenom ankete sa zatvorenim 

odgovorima da bismo na što sistematičniji i ekonomičniji način i u što kraćem vremenu 

prikupili podatke.  Ispitivanje ćemo primijeniti i u obliku intervjua prilikom ispitivanja osoba 

bliskih djeci bez roditeljskog staranja, ali i intervijuisanje kompetentnih socijalnih radnika, 

psihologa, pedagoga i odgajatelja u ustanovama za djecu bez roditeljskog staranja. 

Uzorak ispitivanja za anketu:  

Djeca bez roditeljskog staranja u dobi od 7-15 godina zbrinuta institucionalnim oblikom brige 

u Kantonu Sarajevo. 

Uzorak ispitivanja za interviju: 

1. Uposlene osobe koje su u bliskom odnosu i kontaktu sa djecom bez roditeljskog 

staranja (osoblje doma). 

2. Psiholozi, pedagozi i socijalni radnici  koji rade sa djecom bez roditeljskog staranja. 

Podatke planiramo dobiti od relevantnih institucija koje su kompetentne za problematiku 

kojom se namjeravamo baviti ovim istraživanjem. U prvom redu to su KJU Dom za djecu bez 

roditeljskog staranja Sarajevo i SOS Dječije selo Sarajevo, te putem Izvještaja o radu Službi 

socijalne zaštite u općinama Novi Grad, Novo Sarajevo, Centar, Stari Grad, Ilidža, Hadžići, 

Vogošća i Ilijaš. 

5. NAUČNA I DRUŠTVENA OPRAVDANOST ISTRAŽIVANJA 

 

5.1. Naučna opravdanost  

 

Naučna opravdanost predmeta istraživanja temelji se na činjenici da će rezultatima ovog 

istraživanja, naučna javnost biti upoznata sa problemom s kojim se susreću djeca bez 

roditeljskog staranja, njegovim uzrocima i posljedicama. 

Na naučnim osnovama steći će se uvid kako vladin i nevladin sektor reagiraju na probleme 

vezane za ovu posebno ranjivu društvenu skupinu, te kakav je njihov odnos prema ovom 

problemu. Ovo naučno istraživanje će omogućiti da se istinski spoznaju svi socijalni 

problemi s kojima se susreću djeca bez roditeljskog staranja, a osobama koje se profesionalno 

bave ovim pitanjem, ovo istraživanje može dati određene smjernice u pogledu izrade 

strategija i konkretnih mjera, kako bi se problem sve većeg broja institucionalizacije djece 

bez roditeljskog staranja sveo na najmanju moguću mjeru.  

Mišljenja smo, ukoliko se bude više radilo na odnosima u životnoj sredini, prosvjetljenju 

roditelja i otklanjaju njihovih ekonomskih teškoća, da ćemo doći do pozitivnijih i 

kvalitetnijih promjena u porodici i okolini, samim tim njihovom uticaju na smanjenje broja 

djece koja su napuštena od svojih roditelja zbog ekonomskih teškoća. Na taj način će se 

stvoriti više mogućnosti za adekvatnije oblike zaštite djece čiji su roditelji umrli ili zbog 

bolesti nisu u stanju da se brinu o njima. 

 

5.2. Društvena opravdanost  

 

Prezentiranjem problema  institucionalnog  zbrinjavanja djece bez roditeljskog staranja 

nastoji se zainteresirati društvena zajednica za zabrinjavajuće stanje u društvu u odnosu na 

problem koji je predmet istraživanja. Općenito je društvo slabo informisano o alternativnim 

oblicima zaštite djece bez roditeljskog staranja, kao i uslovima u kojima djeca bez 

roditeljskog staranja žive. 

S obzirom da se društvena opravdanost istraživanja temelji na aktuelnom i potencijalnom 

doprinosu rezultata istraživanja u rješavanju društvenog problema pa tako i naše istraživanje 

o uzročno-posljedičnim vezama i odnosima, temelji se na osiguranju pouzdane osnove koja 

će predstaviti objektivno stanje o oblicima institucionalnog zbrinjavanja djece bez 

roditeljskog staranja.  

6. VREMENSKO I PROSTORNO ODREĐENJE PREDMETA ISTRAŽIVANJA 

 

Vremensko određenje predmeta istraživanja:  

Za istraživanje ovog problema obuhvaćen je vremenski period od 2016. do 2018. godine. 

Prostorno određenje predmeta istraživanja:  

U ovom istraživanju se osvrćemo na oblike institucionalnog zbrinjavanja djece bez 

roditeljskog staranja koji egzistiraju u Kantonu Sarajevo. 

Disciplinarno određenje predmeta istraživanja:  

Zbog značaja, obima i prirode predmeta istraživanja, neophodno je primjeniti 

interdisciplinarni pristup u ovom istraživanju u okviru nauke o socijalnom radu sa osloncem 

na saznanja iz drugih nauka i naučnih disciplina (sociologija, psihologija, socijalna 

pedagogija, pravo). 

II. TEORIJSKE OSNOVE RADA 
 

1. POJMOVNO ODREĐENJE DJETETA BEZ RODITELJSKOG STARANJA 

 

Shodno preambuli Konvencije o pravima djeteta, u cilju skladnog i potpunog razvoja ličnosti, 

djeca treba da rastu u porodičnoj sredini, u atmosferi ljubavi, sreće i razumijevanja. Prirodno 

je da se roditelji staraju o svojoj djeci od najranijeg uzrasta, ali nažalost nemaju sva djeca 

priliku da odrastaju uz svoje roditelje, u porodičnom okruženju, da li zato što nemaju žive 

roditelje ili moraju uslijed različitih uzroka živjeti odvojeno od njih. Neovisno od razloga koji 

dijete dovodi u „položaj“ djeteta bez roditeljskog staranja, ono zasigurno postaje predmet 

društvene brige i neophodno mu je pružiti zaštitu, štiteći njegov najbolji interes. 

Da bismo mogli govoriti o zaštiti djece bez roditeljskog staranja, najprije je potrebno utvrditi 

kako postojeći zakonski okvir definiše ovu kategoriju djece. 

Dijete bez roditeljskog staranja, prema Zakonu o osnovama socijalne zaštite, zaštite civilnih 

žrtava rata i zaštite porodice sa djecom, je dijete bez oba roditelja, nepoznatih roditelja, 

napušteno od roditelja lišenih roditeljskog prava i roditelja spriječenih da vrše roditeljsku 

dužnost (član 13. stav 1.). Analizom navedene definicije vidljivo je da je dijete bez 

roditeljskog staranja: dijete bez oba roditelja, odnosno dijete koje nema žive roditelje; dijete 

nepoznatih roditelja, odnosno nahoče; dijete napušteno od roditelja, dakle, ima žive roditelje 

ali su zanemarili obaveze i dužnosti prema djetetu; dijete roditelja spriječenih da vrše 

roditeljsku dužnost. Brojni uzroci mogu roditelje spriječiti u vršenju njihove roditeljske 

dužnosti, kao naprimjer boravak na bolničkom liječenju, izdržavanje zatvorske kazne, 

privremeni rad u udaljenom mjestu u zemlji ili inostranstvu itd. 

U skladu sa zakonodavstvom u oblasti socijalne zaštite, prema Zakonu o osnovama socijalne 

zaštite, zaštite civilnih žrtava rata i zaštite porodice sa djecom, dijete bez roditeljskog staranja 

je korisnik socijalne zaštite, budući da se nalazi u stanju socijalne potrebe (član 12.).11 

Nadalje, kao korisnici socijalne zaštite, djeca bez roditeljskog staranja ostvaruju određena 

prava iz oblasti socijalne zaštite, među kojima je pravo na smještaj u drugu porodicu ili pravo 

na smještaj u ustanovu socijalne zaštite, budući da im je potrebna stalna briga i pomoć radi 

zadovoljavanja njihovih životnih potreba. 

 
11 Socijalnom potrebom, u smislu stava 1.člana 11. Zakona o osnovama socijalne zaštite, zaštite civilnih žrtava 

rata i zaštite porodice sa djecom, smatra se trajno ili privremeno stanje u kome se nalazi građanin ili porodica, 

prouzrokovano ratnim događajima, elementarnim nesrećama, općom ekonomskom krizom, psihofizičkim 

stanjem pojedinaca ili drugih razloga, koje se ne mogu otkloniti bez pomoći drugog lica. 

Prema Porodičnom zakonu FBiH, definicija djeteta bez roditeljskog staranja je neposredno 

navedena odredbama o razlozima za stavljanje pod starateljstvo maloljetnih osoba. U skladu 

sa Porodičnim zakonom FBiH, pod starateljstvo će se staviti maloljetna osoba: čiji su roditelji 

umrli, nestali, nepoznati ili su nepoznatog boravišta duže od tri mjeseca; čijim je roditeljima 

oduzeto roditeljsko staranje; čiji roditelji još nisu stekli poslovnu sposobnost, ili im je ona 

oduzeta ili ograničena; čiji su roditelji odsutni, spriječeni ili nesposobni redovno se starati o 

svom djetetu, a nisu povjerili njegovo čuvanje i odgoj osobi za koju je organ starateljstva 

utvrdio da ispunjava uslove za staraoca (član 186.). 

Prema UN Konvenciji o pravima djeteta, dijete bez roditeljskog staranja, je dijete koje je 

privremeno ili stalno lišeno svog porodičnog okruženja ili dijete koje, zbog vlastitih najboljih 

interesa, ne može ostati u svom porodičnom okruženju (član 20. stav 1.). 

Status djece bez roditeljskog staranja vremenom mogu steći i djeca bez odgovarajućeg 

roditeljskog staranja. Pojmovno određenje i oblici zaštite djece bez roditeljskog staranja 

su jasno određeni putem relevantnih zakonskih propisa, dok s druge strane postojeći 

normativni okvir ne pruža jasnu definiciju niti uzroke uslijed kojih djeca mogu steći 

status djeteta bez odgovarajućeg roditeljskog staranja. 

U porodičnom zakonodavstvu BiH termin „dijete bez odgovarajućeg roditeljskog 

staranja“ se pominje, jedino, u kontekstu odredaba o usvojenju u Porodičnom zakonu 

Federacije BiH, i Porodičnom zakonu Distrikta Brčko.12 

Prema odredbama Porodičnog zakona FBiH, dijete bez odgovarajućeg roditeljskog staranja bi 

bilo dijete čiji roditelji ne ispunjavaju svoje obaveze predviđene članom 134. ovog zakona, 

odnosno „djeca roditelja koji ih ne čuvaju, ne zadovoljavaju njihove normalne potrebe, ne 

štite ih ili jednostavno nisu u stanju preuzeti staranje i brigu o njima, su zapravo djeca bez 

odgovarajućeg roditeljskog staranja.“13  

Pored toga, djetetom bez odgovarajućeg roditeljskog staranja može se smatrati i dijete 

roditelja koji zbog odsutnosti, spriječenosti ili naprosto zbog nesposobnosti staranja o djetetu 

nisu povjerili čuvanje i odgoj svog djeteta osobi koja to može i koja ispunjava uvjete za 

staratelja. 

 
12 Usvojenje je poseban oblik porodično-pravne zaštite djece bez roditelja ili bez odgovarajućeg roditeljskog 

staranja, kojim se zasniva roditeljski, odnosno srodnički odnos. (član 91.,st.1. PZ FBiH; član 76.,st. 1. PZ BD) 
13 Habul, U., 2013, Zaštita djece bez odgovarajućeg roditeljskog staranja,  Zbornik radova „Razvoj porodičnog 

prava od nacionalnog do evropskog“, Pravni fakultet Univerziteta „Džemal Bijedić“ u Mostaru, Mostar. str 169. 

Zaštita djece bez odgovarajućeg roditeljskog staranja se ostvaruje primjenom 

porodičnopravnih mjera, mjera normiranih u zakonodavstvu iz oblasti socijalne zaštite, te 

mjera normiranih u prekršajnom i krivičnom postupku.  

Prema odredbama Porodičnog zakona FBiH, za zaštitu djece bez odgovarajućeg roditeljskog 

staranja, primjenjuju se preventivne i represivne mjere radi zaštite kako ličnih tako i 

imovinskih prava i interesa djeteta. Preventivne mjere, po prirodi blaže, u nadležnosti su 

organa starateljstva, a to su: upozorenje na propuste i pružanje pomoći roditeljima u 

sređivanju ličnih, socijalnih i materijalnih prilika (član 151. PZ FBIH) i nadzor nad 

ostvarivanjem roditeljskog staranja (član 152. PZ FBIH).  

Represivne mjere se preduzimaju u slučaju većih poremećaja u odgoju djeteta, a to su: 

oduzimanje roditeljima pravo da žive sa djetetom (član 153. PZ FBIH) ili im se oduzima 

pravo na vršenje roditeljskog staranja (član 154. PZ FBIH). Ove mjere su u nadležnosti suda, 

po prirodi su strožije, budući da za posljedicu imaju odvajanje djeteta od roditelja. Djeca se 

odvajaju od roditelja na određeno vrijeme i njihovim izricanjem najčešće dijete bez 

odgovarajućeg roditeljskog staranja, zapravo postaje dijete bez roditeljskog staranja. 

Organ starateljstva, na zahtjev roditelja ili po službenoj dužnosti, može odlučiti o smještaju 

djeteta i povjeravanju njegovog čuvanja i odgoja drugoj osobi ili ustanovi, ukoliko ocijeni da 

je to potrebno kako bi se zaštitio najbolji interes djeteta (član 147. stav 1. PZ FBiH). 

Davanjem ovog ovlaštenja Centru za socijalni rad, ostvaruje se zaštita djece bez 

odgovarajućeg roditeljskog staranja. 

Dijete će biti u statusu djeteta bez roditeljskog staranja ili bez odgovarajućeg roditeljskog 

staranja ovisno od obima, vrste i stepena ugroženosti prava i interesa djeteta s jedne strane, te 

od životnih okolnosti na strani roditelja, s druge strane. Shodno postojanju različitih uzroka 

koji djecu dovode u status djece bez roditeljskog staranja, predviđeni su različiti vidovi 

pomoći i oblici zaštite koji proizilaze iz različitih zakonskih propisa.14 

 

 

 

 

 
14 Habul, U., 2013, Zaštita djece bez odgovarajućeg roditeljskog staranja, Zbornik radova „Razvoj porodičnog 

prava od nacionalnog do evropskog“, Pravni fakultet Univerziteta „Džemal Bijedić“ u Mostaru, Mostar, str.171. 

2. UZROCI STICANJA STATUSA – DIJETE BEZ RODITELJSKOG 

STARANJA 

  

Uzroci uslijed kojih djeca ostaju bez roditeljskog staranja mogu se razvrstati u dvije grupe: 

- Uzroci vezani za ličnost roditelja; 

- Uzroci koji se vezuju za ličnost djeteta. 

U uzroke koji su povezani sa ličnošću roditelja spadaju: uzroci pravne prirode, faktički 

uzroci, uzroci socijalne prirode, uzroci koji se ogledaju u porodičnoj patologiji i uzroci 

zdravstvene prirode. 

Shodno odredbama Porodičnog zakona FBiH navedeno je da se roditelji zajednički, 

sporazumno i ravnopravno staraju o djetetu osim ako je drugačije uređeno Zakonom (čl.141. 

stav 1.). O djetetu će se starati samo jedan roditelj ukoliko je drugi roditelj: 1. umro, 2. 

proglašen umrlim, 3. spriječen da se stara o djetetu, 4. nepoznatog boravišta, 5. kada mu je 

oduzeto roditeljsko staranje ili 6. mu je oduzeta ili ograničena poslovna sposobnost (čl.141. 

stav 2. PZ FBiH). Dakle razlozi uslijed kojih se roditelj ne može starati o djetetu se podvode 

pod razloge faktičke i pravne prirode. 

Faktička spriječenost roditelja postoji u slučaju njegove smrti ili proglašenja umrlim, u 

slučaju kada mu je boravište nepoznato, te u drugim slučajevima kada je spriječen starati se o 

djetetu, npr. kada je duže odsutan zbog liječenja ili izdržavanja kazne zatvora, ili kada je 

bolestan od teške ili zarazne bolesti i slično.15 

Navedeni razlozi koji roditelja spriječavaju da vrši roditeljsko staranje u interesu djeteta su 

činjenične prirode, te je stoga organu starateljstva ostavljeno da ocijeni da li su nastupili ili 

nisu. Ukoliko organ starateljstva utvrdi njihovo postojanje, obavezan je donijeti odluku o 

stavljanju maloljetnika pod starateljstvo. 

Dijete ostaje bez roditeljskog staranja u slučaju smrti roditelja (oba roditelja ili jednog od 

njih, ukoliko na strani drugog roditelja postoji neki drugi razlog koji ga spriječava u vršenju 

roditeljskog staranja), te mu je zbog toga neophodno pružiti zaštitu putem starateljstva, dok 

se ne stvore uvjeti da dijete bude usvojeno, uz pretpostavku da je ono podobno za usvojenje.  

U ovom slučaju interes djeteta će se najbolje zaštiti imenovanjem njegovog bliskog srodnika 

za staraoca, pod pretpostavkom da će zbog blizine srodstva najuspješnije obavljati dužnosti 

staraoca. 

 
15 Bubić S. i Traljić N., 2007, Roditeljsko i starateljsko pravo, Pravni fakultet Univerziteta u Sarajevu, Sarajevo, 

str. 175. 

Dijete će biti bez roditeljskog staranja i onda kada su mu roditelji nepoznati, odnosno kada 

mu po njegovom rođenju nije utvrđeno materinstvo i očinstvo, ili kada mu je materinstvo i 

očinstvo uspješno osporeno, pa je ostalo bez poznatih roditelja, te u slučaju kada je 

prebivalište njegovih roditelja nepoznato. U navedenim slučajevima dijete ostaje bez zaštite 

koju mu pružaju roditelji, nezbrinuto, te je neophodno da zaštita bude što prije osigurana 

kako bi bilo spriječeno nastupanje štetnih posljedica za dijete. 

Dijete čiji su roditelji odsutni, spriječeni ili nesposobni redovno se starati o svom djetetu, 

stavit će se pod starateljstvo tek onda kada roditelji nisu povjerili njegovo čuvanje i odgoj 

osobi za koju je organ starateljstva utvrdio da ispunjava uslove za staraoca. Neke od situacija, 

u kojima roditelji postaju odsutni, spriječeni i nesposobni  starati se o djetetu su odlazak na 

privremeni rad u inostranstvo, teška ili zarazna bolest, odlazak na liječenje u zdravstvenu 

ustanovu ili izdržavanje kazne zatvora. 

Pravna spriječenost, odnosno smetnja pravne prirode je oduzeto roditeljsko staranje, te 

oduzeta ili ograničena poslovna sposobnost. Roditelj kojem je oduzeta poslovna sposobnost 

nije u stanju starati se ni o svojim pravima i interesima, tako da je u pravnoj nemogućnosti 

brinuti se i o djetetu. Uz oduzimanje, smetnja je i ograničenje poslovne sposobnosti, o čemu 

sud donosi rješenje onda kada roditelj svojim postupcima neposredno ugrožava svoja ili tuđa 

prava i interese, čime se obezbjeđuje cjelovita zaštita djeteta.16 

U okviru mjera koje se izriču radi zaštite ličnih prava i interesa djeteta, oduzimanje 

roditeljskog staranja je najstrožija mjera koja može biti izrečena roditelju zbog nepravilnog 

vršenja roditeljskog staranja. Porodični zakon FBiH normira da će se roditeljsko staranje 

oduzeti roditelju koji zloupotrebom svojih prava, ili grubim zanemarivanjem svojih dužnosti, 

ili napuštanjem djeteta, ili nestaranjem o djetetu s kojim ne živi očito stavlja u opasnost 

sigurnost, zdravlje ili moral djeteta, ili koji ne zaštiti dijete od ovakvog ponašanja drugog 

roditelja ili druge osobe (član 154. stav 1.).  

Pored navedenih razloga, zakonodavac normira i razloge uslijed kojih sud može (a ne mora) 

oduzeti roditeljsko staranje. Ako u vrijeme trajanja mjere oduzimanja prava da živi s djetetom 

roditelj nije izvršavao obaveze i prava, te ako ne stvara uslove za održavanje ličnih odnosa i 

neposrednih kontakata djeteta sa drugim roditeljem (član 154. stav 4 i 5.). 

 
16 Bubić S. i Traljić N., 2007, Roditeljsko i starateljsko pravo, Pravni fakultet Univerziteta u Sarajevu, Sarajevo, 

str. 175. 

Nakon što roditelju bude oduzeto roditeljsko staranje, on više nema obavezu niti pravo da se 

stara o ličnosti djeteta i njegovoj imovini, te od svih prava i obaveza ostaje mu samo obaveza 

izdržavanja djeteta (član 154. stav 7.). Zakonodavac je mjeru „oduzimanje roditeljskog 

staranja“ odredio kao mjeru privremenog karaktera, budući da se ponašanje roditelja može 

izmijeniti, prema tome Porodični zakon FBiH reguliše mogućnost vraćanja roditeljskog 

staranja onda kada prestane razlog zbog kojeg je oduzeto (član 154. stav 8.). 

Kao jedan od razloga pravne prirode koji roditelja spriječava da pravilno vrši svoju 

roditeljsku dužnost navodi se i oduzeta ili ograničena poslovna sposobnost.  

Porodični zakon FBiH, kao razlog za oduzimanje poslovne sposobnosti, normira 

nesposobnost osobe da se sama brine o svojim pravima i interesima, a kao uzroci koji 

dovode do ove nesposobnosti navedene su, primjera radi, slijedeće okolnosti: duševna 

bolest, zaostali duševni razvoj, prekomjerno uživanje alkohola ili opojnih droga i 

senilnost. Međutim, pored navedenih, normirano je da nesposobnost može izazvati i 

bilo koji drugi uzrok (član 192. stav 1.). 

Isti ovi uzroci mogu dovesti do blažeg stepena nesposobnosti. Oni mogu jednu osobu 

dovesti u stanje u kojem ona neposredno ugrožava svoja prava i interese ili prava i 

interese drugih osoba. U tom slučaju Zakon normira mogućnost da se ovoj osobi 

ograniči poslovna sposobnost (član 192. stav 2. PZ FBiH).  

U slučaju navedenih spriječenosti roditelj se ne može, kontinuirano i efikasno, brinuti o 

ličnosti djeteta i njegovoj imovini, odnosno vršiti roditeljsko staranje u interesu djeteta. 

Spriječenost, pravne ili faktičke prirode, može postojati i na strani oba roditelja. U tom 

slučaju zaštita interesa djeteta se ostvaruje na drugi način, putem usvojenja djeteta, 

otvaranjem starateljstva nad djetetom, hraniteljstvom ili smještajem djeteta u drugu porodicu. 

Kada je riječ o uzrocima socijalne prirode misli se na slučajeve kada je porodica u potpunosti 

disfunkcionalna sa poremećenim odnosima i kada je život djeteta ugrožen zbog loših 

stambenih, higijenskih, ekonomskih i drugih uslova. 

Postoje i uzroci koji se ogledaju u porodičnoj patologiji gdje roditelji žive skupa sa djetetom, 

ali su ga potpuno zapostavili i gdje je dijete prepušteno sebi ili o njemu brine neko od 

komšija, starija braća ili sestre i slično. 

 



27 

 

Kada se govori o uzrocima zdravstvene prirode misli se na situacije kada je roditelj koji se 

starao o djetetu teško bolestan, nalazi se na dužem liječenju u bolnici, pogođen je teškim 

slučajem invalidnosti, težim fizičkim i psihičkim oboljenjem, te stoga nije u mogućnosti da 

izvršava svoje roditeljske obaveze. 

Pored uzroka koji se tiču ličnosti roditelja, postoje i uzroci koji su povezani sa ličnošću 

samog djeteta, a odnose se na razloge psihičke, odnosno zdravstvene prirode zbog kojih se 

odlukom organa starateljstva, bez krivice roditelja, dijete izdvaja iz porodice i upućuje u 

nadležnu zdravstvenu ustanovu ili ustanovu socijalne zaštite radi liječenja ili stručnog 

tretmana.  

Istraživanja pokazuju da su djeca u statusu djece bez roditeljskog staranja u BiH uglavnom 

zbog ekonomske prirode. Centri za socijalni rad u BiH izvještavaju da u 33 % slučajeva loš 

materijalni položaj porodice ili roditelja dovede do odluke roditelja da dijete bude smješteno 

u instituciju do dva mjeseca, kako bi roditelji otišli u inostranstvo radi posla. Registrovano je 

da oko 24 % djece bez roditeljskog staranja nemaju žive roditelje. Ostali razlozi koji dovode 

do potrebe za alternativnom brigom i zaštitom za dijete, su zanemarivanje i napuštanje 

djece.17 

Bez obzira o kakvim je uzrocima riječ, organ starateljstva je obavezan da preduzme sve 

neophodne mjere kako bi pomogao roditeljima u nastojanjima da se dijete ne odvaja od njih. 

U slučaju kada su se preduzete mjere pokazale neuspješnim, dijete se izdvaja iz biološke 

porodice, i zaštita se ostvaruje smještajem u ustanovu socijalne zaštite ili smještajem u drugu 

porodicu, otvaranjem starateljstva nad djetetom, a postoji i mogućnost usvojenja, ukoliko je 

dijete podobno za usvojenje, te nakon što se ispune uvjeti potrebni za sklapanje usvojenja, 

taksativno navedeni u Porodičnom zakonu FBiH. Odluka o tome koji će se vid zaštite 

primijeniti, donosi se nakon svestranog i sveobuhvatnog razmatranja svakog pojedinog 

slučaja. 

 

 

 

 

 

 
17 Situaciona analiza o djeci pod rizikom od gubitka porodične brige i djeci bez roditeljskog staranja u BiH. 

Dostupno na: https://www.unicef.org/bih/media/586/file (Datum pristupa: 18.01.2019.) 

https://www.unicef.org/bih/media/586/file

3. ULOGA ORGANA STARATELJSTVA U ZAŠTITI DJECE I OMLADINE 

  

Nadležnost u oblasti prava djece i pitanja koja se tiču njihove zaštite u BiH je podijeljena na 

tri nivoa. Glavni nosioci odgovornosti u zaštiti djece bez roditeljskog staranja i njihovih prava 

na nivou BiH su: BiH Ministarstvo civilnih poslova, BiH Ministarstvo za ljudska prava i 

izbjeglice i Institucija ombudsmena Bosne i Hercegovine. Njihove osnovne nadležnosti tiču 

se koordinacije i nadgledanja sektora obrazovanja, zdravstva i socijalne zaštite, kao i 

promovisanja, nadgledanja i zaštite prava djece. Ustavom BiH nadležnost za socijalna pitanja 

je data entitetima. Prema tome, na nivou FBiH glavni nosioci odgovornosti za zaštitu prava 

djece i pitanja zaštite su: Federalno Ministarstvo rada i socijalne politike, te kantonalne vlade. 

U nadležnosti Federalnog Ministarstva je donošenje politika, strategija i standarda, 

monitoring i nadzor različitih oblika zbrinjavanja djece bez roditeljskog staranja, dok 

kantonalne vlasti, preko kantonalnih zakona, detaljnije regulišu aktivnosti na polju socijalne 

zaštite. Na nivou Republike Srpske glavni nosioci odgovornosti za zaštitu prava djece su: 

Ministarstvo zdravlja i socijalne politike, Ministarstvo za porodicu, omladinu i sport, Javni 

fond za dječiju zaštitu i Savjet za djecu.18 

Na nivou općina u oba entiteta i na području Distrikta Brčko, kao glavni nosioci odgovornosti 

u zaštiti djece bez roditeljskog staranja i djece koja su pod rizikom od razdvajanja imenovani 

su Centri za socijalni rad. U Brčko Distriktu socijalna i dječija zaštita je u nadležnosti 

Pododjela za socijalnu zaštitu Brčko Distrikta.  

Porodični zakon FBiH ističe da u kantonima i općinama u kojima nije osnovan Centar za 

socijalni rad, poslove starateljstva vrši općinska služba kojoj je povjereno vršenje tih poslova 

(član 5. stavovi 1. i 2.). Zakon nadalje normira mogućnost da organ starateljstva osnuje 

stručno tijelo, radi uspješnijeg obavljanja poslova starateljstva. Ovo tijelo, sastavljeno od 

ljekara, pedagoga, psihologa, pravnika, socijalnog radnika i drugih stručnjaka, razmatra 

stručna pitanja i predlaže organu starateljstva preduzimanje pojedinih mjera starateljstva (član 

164. stav 3.). Radi uspješnog izvršavanja brojnih i složenih poslova neophodno je da organ 

starateljstva ostvaruje saradnju s brojnim subjektima. Porodični zakon FBiH obavezuje sve 

subjekte koji pružaju stručnu pomoć i zaštitu članova porodice, sud i osobu ovlaštenu za 

posredovanje da međusobno sarađuju (član 5. stav 4.). 

 
18 Analiza položaja djece bez roditeljskog staranja i/ili djece kojoj prijeti gubitak roditeljskog staranja 

zasnovana na pravima djece. Dostupno na: http://www.msb.gov.ba/dokumenti/AB3874.pdf (Datum pristupa: 

13.12.2018.) 

 

http://www.msb.gov.ba/dokumenti/AB3874.pdf

Službe socijalne zaštite imaju ključnu ulogu u socijalnoj zaštiti, zbrinjavanju i praćenju 

postupanja prema djeci u oba entiteta. Centar za socijalni rad je organ starateljstva sa širokim 

funkcijama u donošenju odluka i nadzoru na polju zbrinjavanja djece bez roditeljskog 

staranja (usvojenje, starateljstvo, hraniteljstvo, institucije) i jačanja porodice, raspodjele 

novčanih naknada, te zaštite djece od nasilja. 

Centar za socijalni rad kao organ starateljstva, i država, imaju obavezu da se brinu o djeci  

koja su smještena u druge (hraniteljske/srodničke) porodice ili u neki vid institucionalnog 

smještaja kroz planiranje, obezbjeđivanje i praćenje zaštite na sljedeći način: 

- Zaštitom prava djeteta da živi sa svojim roditeljima; 

- Unapređivanjem stručnog socijalnog rada; 

- Pružanjem usluga i stručnom podrškom hraniteljskim/srodničkim porodicama; 

- Razvoj kapaciteta centara za socijalni rad; 

- Stabilnim finansiranjem zaštite djece i porodice. 

Jedan od zadataka organa starateljstva u radu sa navedenom kategorijom je zaštita najboljeg 

interesa djeteta. Zaštita ličnih prava i interesa preduzimanjem odgovarajućih mjera u 

nadležnosti je organa starateljstva i suda. 

Prema Porodičnom zakonu FBiH, organ starateljstva je dužan preduzeti mjere radi zaštite 

ličnih prava i interesa djeteta po službenoj dužnosti, a na osnovu neposrednog saznanja ili 

obavještenja (član 150. stav 1.). Do saznanja o potrebi preduzimanja mjera organ 

starateljstva može doći neposredno ili putem obavještenja.  

Na dostavljanje obavještenja o povredi prava djeteta zakonodavac je obavezao sve organe, 

organizacije i fizička lica. Posebno je naglašena obaveza ovih subjekata da obavijeste 

organ starateljstva o nasilju, zlostavljanju, spolnim zloupotrebama i zanemarivanju 

djeteta (član 150. stav 2.). Znači, svako fizičko i pravno lice, te tijela koja na bilo koji 

način - kao srodnik, kao subjekt koji učestvuje u odgoju, obrazovanju i liječenju 

djeteta, ili u okviru obavljanja druge djelatnosti, sazna za potrebu zaštite djeteta, dužno 

je o tome obavijestiti organ starateljstva.  

Kaznenim odredbama Porodičnog zakona FBiH je predviđeno da će se novčanom kaznom u 

iznosu od 2.000 do 20.000 KM za prekršaj kazniti pravno lice, odnosno ustanova ako ne 

obavijesti organ starateljstva o ovome (član 383.stav 1.t.i.)19  

Organ starateljstva je obavezan da, prije preduzimanja mjera radi zaštite prava i 

najboljeg interesa djeteta, sasluša maloljetno dijete o svim okolnostima važnim za 

odlučivanje, ukoliko je ono u stanju shvatiti o čemu se radi. Posebno je naglašena 

obaveza da se ovo mišljenje uvaži i cijeni onda kada se preduzima mjera kojom se 

dijete odvaja od roditelja (član 150. stav 5. PZ FBiH).  

Organ starateljstva je ovlašten na preduzimanje sljedećih mjera: upozorenje na propuste i 

pružanje pomoći roditeljima u njihovom otklanjanju (član 151. stav 1.), te nadzor nad 

ostvarivanjem roditeljskog staranja (član 152. stav 1.). Obje mjere su preventivnog karaktera 

i preduzimaju se kada se interes djeteta može zaštiti i bez odvajanja djeteta od roditelja. 

Pravna intervencija je stepenovana, tako da se u njenoj realizaciji ne narušavaju subjektivna 

prava djece i roditelja. Ukoliko preventivne mjere koje izrekne organ starateljstva nemaju 

pozitivan efekat, poduzeti će se strožije mjere koje za posljedicu mogu imati izdvajanje 

djeteta iz sopstvene porodice, te rezultirati njegovim smještajem u drugu porodicu, ili 

ustanovu socijalne zaštite.  

Pored navedenih ovlaštenja, organ starateljstva odlučuje i o smještaju djeteta i povjeravanju 

njegovog čuvanja i odgoja drugoj osobi ili ustanovi ukoliko ocijeni da je to u interesu djeteta. 

Odluku donosi na zahtjev jednog ili oba roditelja, ili po službenoj dužnosti (član 147. stav 1. 

PZ FBiH). 

Kao jedan od najzastupljenijih oblik zbrinjavanja djece bez roditeljskog staranja, kod nas, je 

smještaj djece u dom, odnosno ustanovu socijalne zaštite. Smještaj u ustanovu socijalne 

zaštite je propisan kao oblik zaštite u krajnjoj nuždi, odnosno kao privremeni oblik zaštite, 

međutim smještajem u dom za nezbrinutu djecu, oni tu ostaju najčešće do navršenih 18 

godina života. Svakom djetetu smještenom u Dom, centar za socijalni rad postavlja staratelja, 

u skladu sa zakonskim propisima. Centar za socijalni rad, kao organ starateljstva, vrši nadzor 

nad djecom smještenom u ustanovu socijalne zaštite. Organ starateljstva dužnost staraoca vrši 

neposredno ako to zahtijeva interes štićenika i okolnosti slučaja, a za vršenje dužnosti 

staraoca imenuje se osoba zaposlena u organu starateljstva (član 165. stav 4.).  

 
19 Bubić S. i Traljić N., 2007, Roditeljsko i starateljsko pravo, Pravni fakultet Univerziteta u Sarajevu, Sarajevo, 

str. 195. 

Osoba koja je imenovana za staraoca bi trebala biti u stalnom kontaktu sa osobljem ustanove 

u koju je dijete smješteno i posjećivati dijete kako bi se pravilno sprovodila zaštita ličnih 

prava i interesa djeteta. Međutim, praksa govori drugačije, da je imenovanje tog staratelja 

samo formalni čin i da stvarnu brigu o djeci zapravo vodi osoblje ustanove u koju je dijete 

smješteno. 

Uvođenje rada po metodi vođenje slučaja za sve korisnike centara za socijalni rad, posebno je 

značajno za djecu bez roditeljskog staranja, jer ovakav način rada podrazumijeva redovno i 

sistematsko planiranje zaštite, redovno praćenje i periodičnu reviziju načina zbrinjavanja za 

svako dijete bez roditeljskog staranja pojedinačno. Ovakav rad obuhvata izradu individualnog 

plana zaštite za svako dijete bez roditeljskog staranja, koji treba da sadrži procjenu potreba 

djeteta u cilju izbora najadekvatnijeg oblika zbrinjavanja, koji će se pratiti i revidirati 

najmanje tromjesečno od strane stručnog tima.20  

Zadatak centra za socijalni rad je i podrška mladima bez roditeljskog staranja nakon sticanja 

punoljetstva, te izrada plana zaštite za svaku od ovih mladih osoba. Profesionalna orjentacija, 

osposobljavanje za samostalan život, te rad na povećavanju socijalnih vještina za uspješnu 

integraciju u društvo, su samo neki od prioriteta na kojima je potrebno raditi kada je riječ o 

mladima koji napuštaju ustanovu socijalne zaštite.21 

U oblasti usvojenja, organ starateljstva je isključivo nadležan da odlučuje o zasnivanju i 

prestanku usvojenja; vrši nadzor nad ostvarivanjem cilja usvojenja; odlučuje o izdržavanju 

usvojioca, odnosno usvojenika, rješenjem o raskidu usvojenja. Kada je riječ o smještaju u 

drugu porodicu, organ starateljstva učestvuje u njegovom zasnivanju, nadzoru i prestanku.22 

 

 

 

 

 

 

 
20 Dokument politike zaštite djece bez roditeljskog staranja i porodica pod rizikom od razdvajanja.  

Dostupno na: https://www.unicef.org/bih/ba/Politika_zastite_djece_bez_rod_st_2006_16web.pdf (Datum 

pristupa: 13.12.2018.) 
21 Ibidem 
22 Bubić S. i Traljić N., 2007, Roditeljsko i starateljsko pravo, Pravni fakultet Univerziteta u Sarajevu, Sarajevo, 

str. 245. 

https://www.unicef.org/bih/ba/Politika_zastite_djece_bez_rod_st_2006_16web.pdf

4. PRAVNI IZVORI ZAŠTITE DJECE BEZ RODITELJSKOG STARANJA 

 

Zaštita djece bez roditeljskog staranja odvija se primjenom institucionalnih i 

vaninstitucionalnih oblika zbrinjavanja. U institucionalne oblike spadaju dječiji domovi i 

dječija sela, dok usvojenje, starateljstvo, smještaj u drugu porodicu, odnosno hraniteljstvo 

spadaju u vaninstitucionalne oblike zaštite. Pitanje zaštite djece bez roditeljskog staranja 

aktualizira pitanje primjene normativnih akata.  

Dvadeseti vijek obilježava i posebna aktivnost na izgradnji pravnog subjektiviteta djeteta. 

Uvođenje principa „najboljeg interesa djeteta“ utiče i na definisanje pravne zaštite djeteta i 

prenosi težište od zaštite djeteta prema zaštiti njegovih prava. Donošenje niza međunarodnih 

dokumenata koji se bave zaštitom djece utjecalo je značajno na povoljniji položaj djeteta u 

današnjem vremenu. Neki od međunarodnih dokumenata koji se tiču zaštite prava djece su: 

Ženevska deklaracija o pravima djeteta, Deklaracija o pravima djeteta, Deklaracija o pravima 

čovjeka, Konvencija o pravima djeteta, Konvencija o ostvarivanju dječijih prava, Konvencija 

o kontaktima u vezi sa djecom, Konvencija o zaštiti ljudskih prava i osnovnih sloboda.  

Pored međunardnih dokumenata, akti koji se odnose na zaštitu djece su sadržani i u 

odredbama domaćeg zakonodavstva. Najznačajniji među njima su Porodični zakon FBiH, 

RS, BD, Zakon o osnovama socijalne zaštite, zaštite civilnih žrtava rata, zaštite porodice sa 

djecom FBiH, Zakon o socijalnoj zaštiti RS i Zakon o hraniteljstvu FBiH.  

Deklaracija prava djeteta imala je najzanačajniju ulogu u afirmaciji prava djeteta u globalnim 

razmjerama. Deklaracija prava djeteta, poznatija kao Ženevska deklaracija je sadržala sedam 

općih principa, od kojih fundamentalni princip deklarisan ovim dokumentom kaže da su 

djeca ta kojoj prvoj treba ukazati pomoć. Ovu Deklaraciju je usvojila Skupština Društva 

naroda 1923. godine. 

„U zemljama zapadnog i istočnog svijeta, od početka tridesetih godina izvršene su korjenite 

promjene porodičnog zakonodavstva, kojima je ukinuta očinska vlast, neravnopravnost 

roditelja i diskriminacija prema djeci rođenoj u braku i van braka. Naročito je poboljšan 

pravni položaj djeteta u porodici. Roditeljsko pravo je od roditeljske vlasti promjenjeno u 

njihovu socijalnu funkciju koja se roditeljima može oduzeti u slučajevima 

zloupotrebljavanja“.23 

 
23 Arula B., 2006, Djeca bez roditeljskog staranja, u „Problemi djece i omladine u kontekstu ljudskih prava u 

Bosni i Hercegovini“, Rabic, Sarajevo, str. 203.  

Deklaracijom o pravima čovjeka, usvojenom 10. Decembra 1948. godine na zasjedanju 

Generalne skupštine Ujedinjenih nacija, doneseni su bitni stavovi vezani za odnos društva 

prema braku, porodici i vaspitanju djece, te su proklamovana i jednaka prava djece rođene u 

braku i van njega. Tako je porodica označena kao osnovna ćelija društva i stavljena je pod 

zaštitu države. 

Pored navedene Deklaracije, značajnu ulogu u zaštiti prava djeteta na međunarodnom nivou 

ima Deklaracija prava djeteta, usvojena 20. Novembra 1959. od strane Ujedinjenih nacija. 

Deklaracija je kroz deset načela nastojala definisati sve situacije koje imaju uticaj na položaj 

djeteta u porodici i društvu i od tada se posebnom kategorijom ljudskih prava smatraju i 

dječija prava. Šesto načelo Deklaracije glasi: „Djetetu su potrebni ljubav i razumijevanje da 

bi se svestrano i skladno razvijalo. Ono treba, gdje god je to moguće, da raste pod okriljem 

brige i odgovornosti svojih roditelja i u svakom slučaju u atmosferi naklonosti, moralne i 

materijalne sigurnosti. Dijete u prvim godinama života ne smije biti odvojeno od svoje 

majke, osim u izuzetnim slučajevima. Društvo i javne vlasti moraju da imaju dužnost da 

naročito brinu o djeci bez porodica i onoj koja nemaju potrebna sredstva za izdržavanje. 

Poželjna je novčana i druga pomoć za izdržavanje djece u velikim porodicama“ (UN, 1959). 

Godina 1979. proglašena je Međunarodnom godinom djeteta od strane Ujedinjenih nacija. 

Tokom te godine, sve države članice Ujedinjenih nacija  imale su dužnost da posebnu pažnju 

usmjere na ostvarivanje prava djeteta, te je povodom toga Komisija ujedinjenih nacija za 

ljudska prava pokrenula inicijativu za izradu Konvencije o pravima djeteta. Generalna 

skupština Ujedinjenih nacija je Konvenciju o pravima djeteta usvojila na zasjedanju u 

novembru 1989. godine. Donošenje Konvencije o pravima djeteta je veoma značajno s 

pravnog aspekta, budući da ratifikacijom Konvencije država se pravno obavezuje, dok 

Deklaracija predstavlja samo moralnu obavezu onom ko je prihvati.  

Konvencija o pravima djeteta garantira četiri značajna principa o pravima djece: Zaštita od 

diskriminacije; najbolji interes djeteta; opstanak i razvoj; poštivanje mišljenja djeteta. 24 

Konvencija o pravima djeteta (UN, 1989.) određuje dijete kao svako ljudsko biće koje nije 

navršilo 18 godina, ukoliko se po zakonu koji se primjenjuje na dijete punoljetstvo ne stiče 

ranije (član 1.). 

 
24 Arula B., 2006, Djeca bez roditeljskog staranja, u „Problemi djece i omladine u kontekstu ljudskih prava u 

Bosni i Hercegovini“, Rabic, Sarajevo, str. 204. 

Prema Konvenciji o pravima djeteta (UN, 1989.) dijete kojem je privremeno ili trajno 

uskraćena porodična sredina ili koje zbog vlastite dobrobiti ne smije ostati u njoj, ima pravo 

na posebnu zaštitu i pomoć države. Takva zaštita može, inter alia, uključivati smještaj kod 

hranitelja, kafalu po islamskom zakonu, usvojenje ili, po potrebi, smještaj u odgovarajuće 

ustanove koje pružaju zaštitu djeci (član 20.).  

Bosna i Hercegovina je 1993. godine ratifikovala Konvenciju o pravima djeteta te na taj 

način prihvatila sve obaveze propisane ovom Konvencijom. Pri uređenju odnosa roditelja i 

djece, naš zakonodavac je ovo uređenje zasnovao na načelu „najboljeg interesa djeteta“ i 

„dobrobiti djeteta“. Za roditelje je u Porodičnom zakonu FBiH predviđena obaveza da 

međusobne odnose i odnose sa djecom uređuju poštujući ove standarde, a za nadležne organe 

obaveza da sve odnose i sukobe između roditelja rješavaju maksimalno uvažavajući najbolji 

interes i dobrobit djeteta. Ostvarivanje prava djeteta u našoj državi ovisi od brojnih faktora, 

među kojima su zakoni i podzakonski akti, kao i ekonomska situacija u državi. 

Bosanskohercegovački pravni sistem je dosta nesređen, što se odražava i na implementaciju 

međunarodno preuzetih obaveza u sferi dječijih prava. 

Ono što je potrebno naglasiti kada je riječ o zakonskoj regulativi u ostvarivanju dječijih prava 

je da nijedan zakon donesen na nivou države BiH ne tretira problematiku djece bez 

roditeljskog staranja, već je sve, uglavnom, u nadležnosti entiteta i kantona. Pojedini zakoni 

su preuzeti zakoni bivše SR BiH, a neki novodoneseni zakoni su reducirani, propisuju manji 

obim prava u odnosu na prethodni zakon. Tako pitanje starateljstva i usvojenja regulišu 

Porodični zakoni Republike Srpske i Federacije BiH, a smještaj u drugu porodicu, kao i 

smještaj u instituciju socijalne zaštite regulišu Zakon o socijalnoj zaštiti RS i Zakon o 

osnovama socijalne zaštite, zaštite civilnih žrtava rata i zaštite porodice sa djecom FBiH. 

Hraniteljstvo je na području FBiH je regulisano novodonesenim Zakonom o hraniteljstvu 

FBiH. 

Pozitivno pravo u našoj zemlji obavezuje roditelje da sa svojom djecom uspostavljaju odnose 

ljubavi, povjerenja i zajedništva, te da ih vaspitaju u smjeru usvajanja pozitivnih porodičnih i 

društvenih vrijednosti. Sistem socijalne zaštite u BiH je uglavnom institucionalan, a takav 

oblik zbrinjavanja djece krši princip jednakosti svakog djeteta, odnosno pravo djeteta na život 

u porodičnom okruženju. Smještaj djeteta u instituciju umanjuje njegovu mogućnost 

sudjelovanja u društvu na jednak način na koji to ostvaruju djeca koja žive i rastu u porodici. 

Razlika u poštivanju prava djeteta između domskog i porodičnog smještaja je najbolje 

vidljiva u samoj organizaciji svakodnevnog života. Djeca smještena u hraniteljskim 

porodicama su u prilici da utiču na raspored sopstvenih aktivnosti, kao i na organizaciju 

života u kući, dok su u domovima djeca najčešće isključenja iz donošenja odluka, s obzirom 

na veliki broj djece, te na samu organizaciju takvog tipa ustanove. 

Shodno navedenom može se zaključiti da se u okviru domskog smještaja djece bez 

roditeljskog staranja krši participativno pravo djeteta koje podrazumijeva učešće djece u 

funkcionisanju ustanova u kojima se nalaze na smještaju. Kada je riječ o pravu na lični 

prostor, može se reći da je i to pravo zanemarno, budući da je jedna od karakteristika 

institucionalnog tipa zbrinjavanja, upravo brojnost. Uprkos teškoj finansijskoj situaciji, te 

uslijed stalnog povećanja broja djece bez roditeljskog staranja, djeca u domovima ipak imaju 

relativno dobre uslove za učenje, ali problem predstavlja nedostatak tzv. ličnog kutka koji je 

bitan za dijete i za razvoj osjećaja pripadnosti. U sistemu zaštite djece u BiH postoji niz 

nosioca dužnosti koji često ne sarađuju dovoljno, te time doprinose kršenju dječijih prava. 

Pored toga, ne postoji nijedan zakon koji reguliše dječiju zaštitu na nivou države BiH, a 

postojeći zakoni nisu usklađeni sa odredbama Konvencije o pravima djeteta, Evropskom 

socijalnom poveljom i drugim konvencijama i smjernicama.25 

Institucionalni oblik zbrinjavanja je dominantan vid zaštite djece bez roditeljskog staranja u 

našoj zemlji, bez obzira na brojna istraživanja koja ukazuju na štetnost dugotrajnog boravka u 

ustanovama socijalne zaštite. Prema zvaničnim podacima, više od jedne trećine djece bez 

roditeljskog staranja je smješteno u institucije, čemu svakako doprinosi i neprofesionalan i 

nekorektan odnos stručnjaka prema pitanju zbrinjavanja ove kategorije djece.26 

Neophodno je raditi na promociji hraniteljstva čime bi se doprinijelo poštivanju prava djeteta 

na porodicu, te na taj način uticati na smanjenje negativnih posljedica institucionalnog 

zbrinjavanja. Djeci koja ostanu u domu i budu uskraćena za porodični smještaj, neophodno je 

kreirati programe edukacije koji će im olakšati samostalni život. U našoj zemlji ne postoje 

zakoni koji regulišu brigu o djeci kada se završi njihov boravak u ustanovi socijalne zaštite. U 

budućnosti bi bilo poželjno utvrditi nivo podrške i prihvaćenosti ove kategorije djece.  

Država, kao institucionalni roditelj, često se pokazuje kao zanemarujući roditelj, jer ljudi koji 

čine sistem dječije zaštite nisu dovoljno osnaženi i podržani kako bi mogli djelovati u 

najboljem interesu djeteta.27 

 
25

Analiza položaja djece bez roditeljskog staranja i/ili djece kojoj prijeti gubitak roditeljskog staranja zasnovana 

na pravima djece. 

Dostupno na:http://www.msb.gov.ba/dokumenti/AB3874.pdf (Datum pristupa: 13.12.2018.) 
26 Arula, B., 2006, Djeca bez roditeljskog staranja, u „Problemi djece i omladine u kontekstu ljudskih prava u 

Bosni i Hercegovini“, Rabic, Sarajevo, str. 212. 
27

Analiza položaja djece bez roditeljskog staranja i/ili djece kojoj prijeti gubitak roditeljskog staranja zasnovana 

na pravima djece. 

Dostupno na:http://www.msb.gov.ba/dokumenti/AB3874.pdf (Datum pristupa: 13.12.2018.) 

http://www.msb.gov.ba/dokumenti/AB3874.pdf
http://www.msb.gov.ba/dokumenti/AB3874.pdf

5. OBLICI ZAŠTITE DJECE BEZ RODITELJSKOG STARANJA  

 

Radi kompletnijeg i sveobuhvatnijeg sagledavanja zaštite djece bez roditeljskog 

staranja, bitnim se smatra predstavljanje vaninstitucionalnih i institucionalnih oblika 

zbrinjavanja djece bez roditeljskog staranja. 

 

5.1. VANINSTITUCIONALNI OBLICI ZAŠTITE DJECE BEZ 

RODITELJSKOG STARANJA 

 

Vaninstitucionalno zbrinjavanje, odnosno zaštita djece bez roditeljskog staranja 

uključuje: usvojenje, starateljstvo, te smještaj u drugu porodicu, odnosno 

hraniteljstvo. 

 

5.1.1. Usvojenje 

 

Usvojenje u savremenom pravu predstavlja najkvalitetniji vid zaštite djece bez roditeljskog 

staranja, budući da se putem usvojenja zasniva roditeljski odnos. U modernim pravima cilj 

usvojenja nije produženje porodice usvojioca, nego prvenstveno zaštita interesa djeteta koje 

je usvojeno. Ono treba nadoknaditi djetetu roditelje, porodicu i dom.28  

Zasnivanjem usvojenja dijete koje je bez roditeljskog staranja dobija porodicu i uslove za 

zdravo odrastanje, dok je s druge strane usvojenje značajno i za usvojioce, jer oni putem 

usvojenja zadovoljavaju svoju želju za roditeljstvom i djecom. 

Porodični zakon FBiH određuje usvojenje kao poseban oblik porodično-pravne zaštite 

djece bez roditelja ili bez odgovarajućeg roditeljskog staranja, kojim se zasniva roditeljski, 

odnosno srodnički odnos (član 91. stav 1.).  

Zasnivanjem usvojenja, usvojioci stječu roditeljsko staranje, te shodno tome, njegov sadržaj 

postaje istovjetan roditeljskom staranju koje nastaje prirodnim putem. Time usvojioci postaju 

roditelji i ostvaruju roditeljsko staranje čiji je sadržaj i način ostvarivanja identičan staranju 

koje ostvaruju prirodni roditelji. Mnogobrojna istraživanja idu u prilog konstataciji da je 

usvojenje najbolji oblik zaštite djece bez rodteljskog staranja. Ključni argumenti za 

ovu tvrdnju su potrebe za „stalnošću“ i „privrženošću“.29 

 
28  Bubić S. i Traljić N., 2007, Roditeljsko i starateljsko pravo, Pravni fakultet Univerziteta u Sarajevu, Sarajevo, 

str. 109. 
29

 Buljubašić, S., 2004, Socijalna integracija djece bez roditeljskog staranja, „DES“ Sarajevo, Sarajevo, str. 63. 

Zakonodavac normira uvjete, odnosno pretpostavke koje postoje na strani usvojioca i 

usvojenika, koji trebaju biti ispunjeni kako bi došlo do zasnivanja usvojenja. Uvjeti 

moraju biti koncipirani na način da se usvojenjem ostvari njegova osnovna svrha, a to 

je zaštita interesa djeteta (član 93. stav 1. PZ FBiH).  

U Porodičnom zakonu FBiH postavljen je čitav niz uvjeta koji određuju sposobnost 

usvojioca i koji trebaju biti ispunjeni kako bi došlo do zasnivanja usvojenja. Prema 

tome zakonodavac normira koja osoba ne može biti usvojilac: lice kome je oduzeto 

roditeljsko staranje; lice kome je oduzeta ili ograničena poslovna sposobnost; lice 

koje ne pruža dovoljno jemstva da će pravilno ostvarivati roditeljsko staranje (član 

97. stav 1.). Pored navedenih uvjeta, usvojiti ne može ni lice kod čijeg bračnog 

partnera postoji jedna od navedenih okolnosti iz stava 1. člana 97 (član 97. stav 2.). 

Ne može se usvojiti srodnik po krvi u pravoj liniji, ni brat, ni sestra (član 93. stav 2.), 

a staratelj ne može usvojiti štićenika dok ga organ starateljstva ne razriješi dužnosti 

staratelja (član 93. stav 3.).  

Pored toga što usvojilac može biti državljanin BiH (član 95.), Porodični zakon FBiH 

predviđa mogućnost da stranac može usvojiti maloljetno dijete ukoliko ono ne može 

biti usvojeno u BiH, i ako je to u najboljem interesu djeteta. 

Dijete može usvojiti osoba životne dobi od 25 do 45 godina i koja je starija od 

usvojenika najmanje 18 godina. Ukoliko postoje opravdani razlozi, Porodični zakon 

FBiH predviđa da usvojilac može biti i lice starije od 45 godina, ali dobna razlika 

između usvojioca i usvojenika ne smije biti veća od 45 godina (član 96. stav 3.). 

Pored uvjeta koji postoje na strani usvojioca, zakonodavac navodi i niz uvjeta koje 

usvojenik treba ispunjavati kako bi došlo do zasnivanja usvojenja. Usvojenje se može 

zasnovati samo ako je u interesu djeteta koje se usvaja (član 93. stav 1.). Može se 

usvojiti samo maloljetno dijete, a kada je u pitanju potpuno usvojenje onda se može 

usvojiti dijete do navršene desete godine života. Ne može se usvojiti dijete dok ne 

navrši tri mjeseca života, kao ni dijete maloljetnih roditelja, tek protekom jedne 

godine od rođenja ukoliko ne može ostati u toj porodici. Ne može biti usvojeno dijete 

čiji su roditelji nepoznati, tek protekom roka od 3 mjeseca od dana napuštanja (član 

94. stavovi 1, 2 i 3.). 

Budući da je usvojenje moguće i onda kada dijete ima žive roditelje, uz njihovu 

saglasnost, zakonodavac predviđa i slučajeve kada nije potreban pristanak roditelja. 

Prema Porodičnom zakonu FBiH nije potreban pristanak roditelja: kome je oduzeto 

roditeljsko staranje; koji ne živi s djetetom, a tri mjeseca je u većoj mjeri zapustio 

staranje o djetetu; koji je maloljetan, a nije u stanju shvatiti značenje usvojenja; kome 

je boravište nepoznato najmanje šest mjeseci, a u tom periodu se ne brine za dijete 

(član 99.).  

Do 1979. godine, prema Zakonu o usvojenju bivše Jugoslavije, postojala je samo 

jedna vrsta usvojenja, a to je nepotpuno usvojenje. Danas PZ FBiH, nakon određenja 

pojma usvojenja, normira da se usvojenje može zasnovati kao nepotpuno i potpuno 

(član 91. stav 2.). Nepotpunim usvojenjem između usvojioca, s jedne strane, i usvojenika i 

njegovih potomaka, sa druge strane, zasnivaju se odnosi srodstva, kao i prava i dužnosti koja 

po zakonu postoje između roditelja i djece, ako zakonom nije drugačije određeno (član 117. 

PZ FBiH). Potpunim usvojenjem između usvojioca i njegovih srodnika, s jedne strane, i 

usvojenika i njegovih potomaka, s druge strane, nastaju odnosi koji su po svim dejstvima 

identični odnosima između krvnih srodnika (član 113. PZ FBiH). Između nepotpunog i 

potpunog usvojenja postoje određene razlike. Tako se potpuno mogu usvojiti djeca do 

navršene desete godine života, a kod nepotpunog usvojenja moguće je usvojiti dijete do 

navršene 18 godine života, a ukoliko je dijete starije od deset godina života i ako je sposobno 

shvatiti značenje usvojenja, potreban je i njegov pristanak za zasnivanje usvojenja. Nadalje, 

potpuno usvojenje je neraskidivo i roditeljsko staranje bioloških roditelja prelazi na usvojioce 

i ne može se aktivirati ni u kojem segmentu, s druge strane specifičnost nepotpunog usvojenja 

je duplicitet srodničkih odnosa, odnosno dijete koje je usvojeno ne prekida odnose sa krvnim 

srodnicima, a istovremeno zasniva odnos sa usvojiocima i njihovim krvnim srodnicima. 

Nepotpuno usvojenje je moguće raskinuti onda kada nije u korisno za usvojenika. Kod oba 

oblika usvojenja usvojioci se upisuju u matičnu knjigu kao roditelji djeteta koje se usvaja. 

Prema Porodičnom zakonu FBiH potpuno usvojiti dijete mogu: bračni partneri zajednički, te 

maćeha ili očuh djeteta koje se usvaja, ali i vanbračni partneri koji u vanbračnoj zajednici 

žive najmanje 5 godina (član 102.). Nepotpuno mogu usvojiti samo bračni partneri 

zajednički, jedan bračni partner uz pristanak drugoga, te maćeha i očuh. Porodični zakon 

FBiH navodi da lice koje nije u braku i vanbračni partneri također mogu nepotpuno usvojiti 

dijete (članu 104. stav 2).  

U oba slučaja usvojenje je moguće ako postoje naročito opravdani razlozi, a kada su u pitanju 

vanbračni partneri, vanbračna zajednica mora trajati najmanje pet godina. U praksi nadležnih 

organa kao „opravdan razlog“ najčešće se navodi privrženost i vezanost djeteta za budućeg 

usvojioca, prethodno staranje o djetetu u nekom drugom svojstvu, posebno lični kvaliteti 

usvojioca i sl. 

Nemogućnost bračnog para da prirodnim putem dobije djecu i time stvori svoju porodicu je 

jedan od najčešćih razloga zbog kojih bračni par pokreće proces za usvajanje djeteta. 

Postupak za usvojenje bračni partneri doživljavaju kao neku vrstu kompromisa ili mirenja sa 

sudbinom. To potkrepljuje i  činjenica da je izuzetno malo usvojitelja imalo svoju prirodnu 

djecu prije nego što su se odlučili na usvajanje. Jedan od problema koji se dešava kod 

usvojitelja jesu i pogrešni motivi za usvajanje, pa se tako roditelji koji su izgubili djecu zbog 

prirodne ili nasilne smrti, odlučuju na usvojenje da bi kompenzirali taj nedostatak. Čak se 

dešava da oni očekuju da će usvojeno dijete imati sve one osobine koje je imalo njihovo 

biološko dijete, tako da nastaje niz problema kada shvate da su u zabludi i da postoji razlika 

koju oni nisu očekivali. 30 

Kada je riječ o postupku za zasnivanje usvojenja postoji nekoliko faza: 

• Pokretanje postupka; 

• Pripremne radnje; 

• Radnje u postupku; 

• Donošenje rješenja o usvojenju.31 

Pokretanje postupka za zasnivanje usvojenja započinje upućivanjem pismenog zahtjeva 

organu starateljstva. U skladu sa Porodičnim zakonom FBiH, organ starateljstva po službenoj 

dužnosti pribavlja stručna mišljenja o podobnosti osobe koja želi usvojiti dijete od organa 

starateljstva njenog prebivališta, kao i od porodičnog savjetovališta i drugih odgovarajućih 

organizacija i stručnjaka, kao što su socijalni radnik, psiholog, pedagog, ljekar i slično (član 

106. stav 2.).  

Nakon što ovlašteni organ starateljstva utvrdi podobnost budućih usvojioca za zasnivanje 

usvojenja, potrebno je da pristanak za usvojenje daju roditelji djeteta koje se usvaja, bračni 

partner osobe koja želi usvojiti dijete, te pristanak djeteta koje se usvaja.  

 
30Buljubašić, S., 2004, Socijalna integracija djece bez roditeljskog staranja, „DES“ Sarajevo, Sarajevo, str. 66. 

31Bubić S. i Traljić N., 2007, Roditeljsko i starateljsko pravo, Pravni fakultet Univerziteta u Sarajevu, Sarajevo, 

str. 122. 

Prije davanja pristanka, organ starateljstva će roditelja upoznati s pravnim posljedicama 

njegovog pristanka. Prije donošenja rješenja o zasnivanju usvojenja, zakon predviđa probni 

smještaj, odnosno smještaj usvojenika u porodicu usvojioca, koji ima za cilj da organ 

starateljstva za vrijeme njegovog trajanja provjeri ispravnost svoga mišljenja o podobnosti 

usvojioca i usvojenika za nastanak budućeg roditeljskog odnosa. Trajanje probnog smještaja 

ograničeno je na šest mjeseci (član 110. stav 1.). Kada budu ispunjeni svi uvjeti predviđeni 

Porodičnim zakon FBiH, organ starateljstva će donijeti rješenje kojim se zasniva usvojenje. 

Usvojenje je zasnovano kada rješenje o usvojenju postane pravomoćno (član 111. stav 3). 

Organ starateljstva je dužan pravomoćno rješenje o zasnivanju usvojenja odmah dostaviti 

nadležnom matičaru radi upisa u matičnu knjigu rođenih (član 111. stav 4.). 

UN Konvencijom o pravima djeteta regulisano je pravo djeteta na saznanje vlastitog porijekla 

(član 7.), te shodno tome Porodični zakon FBiH obavezuje organ starateljstva da upozori 

usvojioce da dijete upoznaju sa činjenicom usvojenja. Usvojioci su dužni to učiniti najkasnije 

do sedme godine života djeteta, odnosno odmah nakon zasnivanja usvojenja, ako je usvojeno 

dijete starije dobi (član 92. stav 2.). 

Budući da je jedan od osnovnih principa usvojenja korisnost usvojenja za maloljetnog 

usvojenika i zaštita njegovih interesa, Porodični zakon FBiH predviđa i mogućnost njegovog 

prestanka u situaciji kada osnovna svrha usvojenja nije ispunjena. 

Tako prema Porodičnom zakonu FBiH, usvojenje (nepotpuno) se može raskinuti odlukom 

organa starateljstva po službenoj dužnosti ili na prijedlog usvojioca (član 120.), te odlukom 

organa starateljstva na pojedinačni ili zajednički prijedlog usvojioca i punoljetnog 

usvojenika, ako utvrdi da za to postoje opravdani razlozi (član 121.). 

5.1.2. Starateljstvo 

 

Kao jedan od oblika vaninstitucionalnog zbrinjavanja djece bez roditeljskog staranja 

regulisano je i starateljstvo nad maloljetnim licima.  

Prema Porodičnom zakonu FBiH starateljstvo je posebna zaštita koju društvena 

zajednica pruža maloljetnim osobama bez roditeljskog staranja i punoljetnim 

osobama koje nisu sposobne ili koje nisu u mogućnosti starati se o sebi, svojim 

pravima, interesima i obavezama (član 160. stav 1.). 

Svrha starateljstva u prvom redu je zaštita ličnosti štićenika, pošto se on, u pravilu 

kao poslovno nesposobna osoba, ne može sam starati o sebi. Zaštita štićenika, kao 

svrha starateljstva nije ista kod svih vrsta starateljstva. U slučaju starateljstva nad 

maloljetnicima, njegova svrha je zamjena roditeljskog staranja, što znači da je u 

središtu pažnje ličnost maloljetnika, a posebno njegovo zdravlje, odgoj, obrazovanje i 

osposobljavanje za samostalan život i rad. Tek nakon osiguranja zaštite ličnosti, 

pažnja se poklanja zaštiti imovinskih interesa štićenika, odnosno njegove imovine, 

ukoliko je posjeduje.32 

Putem starateljstva se maloljetnoj djeci obezbjeđuje staranje u slučajevima kada njihovi 

roditelji nad njima ne ostvaruju roditeljsko staranje, a sve dok su roditelji, ili jedan roditelj, u 

stanju pravilno se starati o djetetu, njega nije moguće staviti pod starateljstvo. Svi drugi oblici 

društvene zaštite djeteta mogu biti određeni tokom trajanja starateljstva ako se utvrdi da su 

pogodniji za dijete. 

Razlozi za stavljanje pod starateljstvo maloljetnih osoba su identični razlozima koji dijete 

dovode u status djeteta bez roditeljskog staranja.   

Tako, prema Porodičnom zakonu FBiH, pod starateljstvo će se staviti maloljetna osoba: čiji 

su roditelji umrli, nestali, nepoznati ili su nepoznatog boravišta duže od tri mjeseca; 

čijim je roditeljima oduzeto roditeljsko staranje; čiji roditelji još nisu stekli poslovnu 

sposobnost, ili im je ona oduzeta ili ograničena; čiji su roditelji odsutni, spriječeni 

ili nesposobni redovno se starati o svom djetetu, a nisu povjerili njegovo čuvanje i 

odgoj osobi za koju je organ starateljstva utvrdio da ispunjava uslove za staraoca. 

(član 186.). 

 
32 Bubić S. i Traljić N., 2007, Roditeljsko i starateljsko pravo, Pravni fakultet Univerziteta u Sarajevu, Sarajevo, 

stranice 237-238. 

Odabir organa koji će vršiti poslove organa starateljstva je izuzetno važno jer od 

pravilnog izbora zavisi uspješnost obavljanja niza zadataka u oblasti starateljstva. 

Porodični zakon FBiH je za organ starateljstva odredio centar za socijalni rad. U 

kantonima i općinama u kojima nije osnovan centar za socijalni rad, poslove 

starateljstva vrši općinska služba kojoj je povjereno vršenje tih poslova (član 5. 

stavovi 1 i 2.). Mjesna nadležnost organa starateljstva u poslovima starateljstva 

određuje se prema prebivalištu osobe koja treba da se stavi pod starateljstvo, a ako se 

ono ne može utvrditi, onda prema njenom boravištu (član 202. PZ FBiH). 

Organ starateljstva može vršiti poslove u oblasti starateljstva na dva načina: putem 

imenovanog staraoca ili neposredno preko stručne osobe (član 163. PZ FBiH). Znači 

može se raditi o neposrednom i posrednom vršenju poslova starateljstva. Posredno 

starateljstvo primjenjuje se kod djece bez roditeljskog staranja, koja su zbrinuta jednim od 

vaninstitucionalnih oblika zaštite. Neposredno starateljstvo primjenjuje se kod djece koja su 

institucionalno zbrinuta i pod ovim pojmom podrazumijeva se vršenje poslova starateljstva 

od strane određenog radnika centra za socijalni rad koji je organ starateljstva.33 

Niz zadataka i poslova organ starateljstva obavlja preko staraoca, odnosno osobe koju ovlasti 

da se neposredno stara o osobi koja je stavljenja pod starateljstvo. U zakonu se ne određuje 

pojam staraoca, već se to čini u pravnoj teoriji.   

Staralac se određuje kao poslovno sposobno fizičko lice koje ima određena lična svojstva i 

sposobnosti, postavljeno od strane organa starateljstva ili po sili zakona, po svom prethodnom 

pristanku, da se pod nadzorom organa starateljstva samostalno i svjesno stara o ličnosti, 

pravima, interesima i imovini štićenika.34 Analizirajući navedenu definiciju, možemo 

zaključiti da se za staraoca imenuje fizička osoba koja posjeduje poslovnu sposobnost, te 

lična svojstva i sposobnosti, da svoju funkciju obavlja dobrovoljno i samostalno, ali pod 

nadzorom organa starateljstva.   Prema odredbama Porodičnog zakona FBiH za staraoca se ne 

može imenovati: osoba kojoj je oduzeto roditeljsko staranje; osoba kojoj je oduzeta ili 

ograničena poslovna sposobnost; osoba čiji su interesi u suprotnosti sa interesima štićenika; 

osoba od koje se, s obzirom na njeno ranije i sadašnje ponašanje, lična svojstva i odnose sa 

štićenikom i njegovim roditeljima, ne može očekivati da će pravilno vršiti dužnost staraoca; i 

osoba sa kojom je štićenik sklopio ugovor o doživotnom izdržavanju (član 169.). 

 
33 Buljubašić, S., 2004, Socijalna integracija djece bez roditeljskog staranja, „DES“ Sarajevo, Sarajevo, str. 75. 
34 Bubić S. i Traljić N., 2007, Roditeljsko i starateljsko pravo, Pravni fakultet Univerziteta u Sarajevu, Sarajevo, 

str. 246. 

Prilikom imenovanja staraoca organ starateljstva u obzir uzima i mišljenje štićenika ukoliko 

je on sposoban shvatiti o čemu se radi, kao i mišljenje bliskih srodnika štićenika (član 165. 

stav 3.). 

Organ starateljstva pokreće postupak stavljanja maloljetnika pod starateljstvo na osnovu 

neposrednog saznanja ili na osnovu obavijesti subjekata s kojim sarađuje kada sazna za takav 

slučaj u vršenju svojih dužnosti. Budući da nije jednostavno otkriti lice kojem je potrebno 

starateljstvo, organ starateljstva sarađuje sa širokim krugom subjekata: matičarem, 

sudskim i drugim organima vlasti, organima lokalne uprave, te organizacijama i 

ustanovama, kao i sa fizičkim licima - bračnim partnerom, srodnicima, drugim 

članovima domaćinstva i osobama koje imaju uvid u životne prilike osobe koja se 

stavlja pod starateljstvo. Po saznanju za potrebu stavljanja osobe pod starateljstvo, organ 

starateljstva je obavezan preduzeti potrebne mjere za zaštitu ličnosti, prava i interesa te 

osobe. Organ starateljstva pri odlučivanju o potrebi stavljanja lica pod starateljstvo će se 

voditi interesima štićenika, ali i pribavljati uporedo mišljenja i surađivati s odgovarajućim 

organizacijama i stručnjacima. Ako utvrdi da je štićeniku neophodno imenovati staraoca, 

organ starateljstva će donijeti rješenje o imenovanju staraoca. Veoma bitno je donijeti 

pravilan izbor, jer je staratelj osoba koja bi trebala biti dorasla zadatku koji je pred njega 

postavljen. Prije donošenja ovog rješenja upoznati će potencijalnog staraoca sa značenjem 

starateljstva i sa pravima i dužnostima staraoca, nakon čega će organ starateljstva odrediti 

obim ovlaštenja staraoca. Staraoc vrši dužnosti prema ličnosti štićenika kada rješenje postane 

pravosnažno, a o imovini kada mu se preda na upravljanje. O stavljanju pod starateljstvo, 

organ starateljstva u roku od petnaest dana obavještava nadležnog matičara, a ukoliko 

štićenik ima nepokretnu imovinu neophodno je obavijestiti i zemljišno-knjižni ured. 

Starateljstvo nad maloljetnim osobama prestaje sa prestankom potrebe za ovakvim oblikom 

zaštite. Prema tome, ono može prestati osposobljavanjem maloljetnika da se sam o sebi stara, 

odnosno stjecanjem poslovne sposobnosti (punoljetstvom ili sklapanjem braka); 

preuzimanjem roditeljskog staranja o njemu (usvojenje); prestankom razloga zbog kojeg je 

maloljetnik stavljen pod starateljstvo (npr. kada se utvrdi materinstvo ili očinstvo djeteta, ili 

kada roditelj stekne poslovnu sposobnost, ili kada se roditelju vrati oduzeto roditeljsko 

staranje), te smrću maloljetnika.  

5.1.3. Hraniteljstvo 

 

Hraniteljstvo je, kao jedan od oblika alternativnog zbrinjavanja djece, normirano  u domaćem 

pravu Zakonom o socijalnoj zaštiti i Pravilnikom o hraniteljstvu RS (zbrinjavanje u 

hraniteljsku porodicu), Zakonom o hraniteljstvu u FBiH (smještaj u hraniteljsku porodicu) i 

Zakonom o socijalnoj zaštiti BD (smještaj u drugu porodicu). Za ovu ustanovu relevantne su i 

Konvencija o pravima djeteta, UN Smjernice za alternativno zbrinjavanje djece te stavovi 

Komiteta u Općem komentaru br. 14.35  

U Zakonu o hraniteljstvu FBiH, hraniteljstvo je normirano kao oblik zaštite izvan vlastite 

porodice kojom se djetetu ili odraslom licu osigurava odgovarajući porodični smještaj i 

zaštita u hraniteljskoj porodici (član 2.). 

Hraniteljska porodica njeguje dijete, brine se o njegovom zdravlju, vaspitanju i obrazovanju, 

pružajući mu onu prijeko potrebnu toplinu porodičnog doma.   

Hranjenik je dijete, mlađe punoljetno lice do završetka redovnog školovanja i najduže godinu 

dana nakon završetka redovnog školovanja ako se ne može zaposliti, a najduže do 26 godine i 

odraslo lice koje je ostvarilo pravo na usluge zaštite izvan vlastite porodice i smješteno u 

hraniteljsku porodicu na osnovu rješenja Centra za socijalni rad o priznavanju prava na 

smještaj u hraniteljsku porodicu.36 Dijete u hraniteljskoj porodici ima mogućnost sticanja 

pozitivnog iskustva porodičnog života kao i učenja uloga i odgovornosti u porodici.  

Hraniteljski smještaj obezbjeđuje se u porodici za koju se procjeni da sa uspjehom može da 

vrši roditeljske dužnosti, naročito u pogledu adekvatnog njegovanja, vaspitanja, obrazovanja i 

osposobljavanja i prireme djeteta za samostalan život. Nadzor nad ostvarivanjem svrhe 

hraniteljskog smještaja djeteta vrši nadležni centar za socijalni rad u funkciji organa 

starateljstva. 

Hraniteljstvo se često pruža u cilju osnaživanja biološke porodice, kako bi se omogućio 

povrat djeteta biološkim roditeljima, kada prestanu razlozi zbog kojih su izdvojena iz 

porodice. U slučajevima kada povratak u biološku porodicu nije moguć, boravak djeteta u 

hraniteljskoj porodici može trajati do ostvarivanja drugog vida zaštite, kao što je usvojenje, 

ukoliko su ispunjeni uvjeti da bi došlo do zasnivanja usvojenja.  

 
35  Smjernice za procjenu i utvrđivanje najboljeg interesa djeteta, Unicef, Sarajevo, 2018.  

Dostupno na: http://snaznijiglaszadjecu.org/wp-content/uploads/2018/06/Smjernice-NID-latinica.pdf (Datum 

pristupa: 14.12.2018.) 
36 Hope and homes for children in Bosnia and Herzegovina. Dostupno na: http://hhc.ba/ (Datum pristupa: 

18.01.2019.) 

http://snaznijiglaszadjecu.org/wp-content/uploads/2018/06/Smjernice-NID-latinica.pdf
http://hhc.ba/

Djeci kojoj je potrebna zaštita otkrivaju se na osnovu obavještenja koje centru za socijalni rad 

dostavljaju: matični uredi, zdravstvene, socijalne, odgojne ustanove, sudski i drugi organi 

vlasti i druga lica koja imaju uvid u život djeteta.  

Hranitelj može biti osoba koja ima želju i mogućnost da djetetu  obezbijedi uslove za život 

neophodne za njegov pravilan rast i razvoj. Osobe koje žele postati hranitelji prijavljuju se 

nadležnom centru za socijalni rad, udruženju hranitelja i nevladinim organizacijama. Centar 

za socijalni rad vrši procjenu i odabir hranitelja u skladu sa važećim zakonskim propisima. 

Tom prilikom se procjenjuju kapaciteti porodice za brigu o djetetu - motivacija i senzibilitet 

potencijalnih hranitelja, skladnost odnosa u porodici i minimum neophodnih socijalno-

ekonomskih uslova za prijem djeteta u porodicu.  

Prema odredbama Zakona o hraniteljstvu FBiH, hranitelj je predstavnik hraniteljske porodice 

ili samac koji ima sklopljen ugovor o hraniteljstvu i pruža usluge zaštite hranjeniku u skladu 

sa Zakonom (član 2.). 

Zakon o hraniteljstvu FBiH normira i uvjete koji trebaju ispuniti hranitelj i hraniteljska 

porodica (član 17.): 

a) lice koje želi postati hranitelj mora biti državljanin BiH; 

b) biti punoljetan; 

c) imati prebivalište u Federaciji BiH; 

d) imati poslovnu sposobnost (jedan od hranitelja ukoliko su prijavljenja dva 

potencijalna hranitelja mora biti poslovno sposoban); 

e) imati zdravstvenu sposobnost (da potencijalni hranitelji nemaju hronične, zarazne i 

rizične bolesti; da potencijalni hranitelji ne zloupotrebljavaju alkohol i opojna 

sredstva); 

f) imati završeno najmanje srednjoškolsko obrazovanje; 

g) imati dokaz da članovi hraniteljske porodice nemaju neizmirenih poreskih obaveza; 

h) imati kompetencije za zaštitu, čuvanje, njegu, odgoj i zadovoljavanje drugih potreba 

prema stručnoj procjeni centra; 

i) imati stambene i materijalne uvjete za obavljanje hraniteljstva koje će propisati 

federalni ministar rada i socijalne politike.   

Pored navedenih uvjeta koje mora imati porodica potencijalnih hranitelja, ona mora 

posjedovati i određene karakteristike potrebne za vršenje hraniteljstva, a to su: zajedništvo i 

samostalnost porodice; jasna i pravilna komunikacija, realna očekivanja, zadovoljavajuća 

interakcija; efikasno rješavanje kriza, konflikata i problema; vrijednost, identitet, i kontinuitet 

porodice; adekvatni materijalni i duhovni resursi i podrška.37 

U skladu sa odredbama datim u okviru Zakona o hraniteljstvu Federacije BiH, hraniteljstvo 

ne može obavljati porodica u: 

• kojoj su poremećeni porodični odnosi; 

• u kojoj je hranitelju ili drugom članu hraniteljske porodice izrečena mjera porodično-

pravne zaštite  u pogledu ličnih prava djeteta; 

• u kojoj su interesi hranitelja ili drugog člana hraniteljske porodice u suprotnosti sa 

interesima hranjenika; 

• u kojoj hranitelj ili član hraniteljske porodice ima zaključen ugovor o doživotnom 

izdržavanju sa hranjenikom; 

• u kojoj hranitelj ili drugi član hraniteljske porodice ispoljava društveno neprihvatljivo 

ponašanje u smislu važećeg zakona iz oblasti socijalne zaštite; 

• u kojoj bi zbog bolesti hranitelja ili člana hraniteljske porodice moglo biti ugroženo 

zdravlje ili drugi interesi hranjenika; 

• u kojoj se protiv hranitelja ili drugog člana hraniteljske porodice vodi krivični 

postupak, odnosno u kojoj je hranitelju ili drugom članu hraniteljske porodice 

pravomoćnom sudskom presudom izrečena kazna zatvora, novčana kazna ili određena 

uvjetna osuda za krivično djelo propisano Krivičnim zakonom Federacije Bosne i 

Hercegovine ili Krivičnim zakonom Bosne i Hercegovine, ili je izrečena neka od 

zaštitnih mjera prema učiniocu nasilja u porodici, koje su propisane Zakonom o zaštiti 

odnasilja uporodici Federacije Bosne i Hercegovine; 

• u kojoj hranitelj ima više od dvoje djece mlađe od 15 godina, izuzev ako se radi o 

srodničkoj hraniteljskoj porodici (član 18.). 

Hraniteljstvo prema potrebama hranjenika može biti tradicionalno, specijalizovano, 

povremeno i hitno hraniteljstvo (član 8. ZOH.). 

 
37 Smjernice za procjenu i utvrđivanje najboljeg interesa djeteta, Unicef, Sarajevo, 2018. Dostupno na: 

http://snaznijiglaszadjecu.org/wp-content/uploads/2018/06/Smjernice-NID-latinica.pdf (Datum pristupa: 

14.12.2018.) 

 

 

http://snaznijiglaszadjecu.org/wp-content/uploads/2018/06/Smjernice-NID-latinica.pdf

Tradicionalnim hraniteljstvom se pružaju usluge zaštite djetetu i mlađoj punoljetnoj osobi bez 

roditeljskog staranja čiji psihofizički razvoj ne odstupa od razvoja djeteta kod koga je 

utvrđeno da je hraniteljstvo u njegovom najboljem interesu, dijete čiji je razvoj ometan 

porodičnim prilikama, odraslom licu za zadovoljavanje svakodnevnih životnih potreba, te 

samohranom roditelju sa djetetom dobi do godinu dana starosti ukoliko nema sredstva za 

izdržavanje, i potreban mu je privremeni smještaj u hraniteljskoj porodici (član 9.) . 

Specijalizovano hraniteljstvo je povezano sa pružanjem posebnih usluga zaštite kroz 

zadovoljavanje osnovih životnih i dodatnih potreba hranjeniku čiji psihofizički razvoj i nivo 

funkcionisanja odstupa od njegove dobi, koji ima veće probleme u ponašanju, teže 

zdravstvene probleme ili invaliditet (član 10.). 

Hitno hraniteljstvo predstavlja oblik hraniteljstva kojim se mora osigurati privremeni smještaj 

u hraniteljskoj porodici hranjeniku radi njegove sigurnosti, zaštite ili drugih životnih potreba 

(član 11.).  

Povremenim hraniteljstvom se pruža zaštita djeci ili odraslim licima na privremenom 

smještaju tokom pripreme za smještaj u hraniteljsku porodicu, ili radi pripreme za samostalan 

život djeteta ili odraslog lica koji se nalazi na dužem smještaju u ustanovi socijalne zaštite 

(član 12.). 

Prema Zakonu o hraniteljstvu FBiH, hraniteljstvo prema statusu može biti: nesrodničko 

hraniteljstvo i srodničko hraniteljstvo (član 13.). 

Nesrodničko hraniteljstvo je oblik hraniteljstva koje obavlja hranitelj koji nije u krvnoj ili 

tazbinskoj vezi (srodstvu) sa hranjenikom, i koje može biti tradicionalno, specijalizovano, 

hitno i povremno hraniteljstvo. 

Srodničko hraniteljstvo je hraniteljstvo koje obavljaju hranitelji i članovi hraniteljske 

porodice koji su sa hranjenikom u tazbinskoj ili krvnoj vezi, a ako se utvrdi da je to u 

njegovom najboljem interesu. 

Hraniteljstvo se prekida ukoliko: umre hranjenik ili hranitelj; ukoliko se za vrijeme trajanja 

hraniteljstva hranjenik usvoji; ukoliko za vrijeme trajanja hraniteljstva hranjenik stupi u 

bračnu zajednicu; ukoliko dođe do otkaza ugovora; ukoliko hranjenik za vrijeme trajanja 

hraniteljstva ne obavlja zakonske i ugovorene obaveze. 

5.2. INSTITUCIONALNI OBLICI ZAŠTITE DJECE BEZ 

RODITELJSKOG STARANJA 

 

Institucionalna zaštita u Bosni i Hercegovini obuhvata dječije domove i dječija sela. 

Institucionalni oblik brige i pomoći u FBiH naslijeđen je iz pedesetih godina 

dvadesetog stoljeća i uveden s ciljem zbrinjavanja najugroženijih kategorija 

stanovništva kao što su: osobe s invaliditetom, djeca bez roditeljskog staranja, odrasle 

i starije osobe, odgojno zanemarena i zapuštena djeca i druge kategorije korisnika 

koje se nalaze u stanju socijalne potrebe.  

Smještaj djece bez roditeljskog staranja u ustanovu počinje kada ih zbog njihovog 

uzrasta i razvojnih potreba nije moguće smjestiti u drugu porodicu. 

Oblast socijalne zaštite u FBiH je regulisana Zakonom o osnovama socijalne zaštite, 

zaštite civilnih žrtava rata i zaštite porodice s djecom, te shodno navedenom zakonu 

smještaj u ustanovu socijalne zaštite mogu ostvariti djeca i odrasla lica kojima je potrebna 

stalna briga i pomoć u zadovoljavanju njihovih životnih potreba, a ne mogu ih ostvariti u 

vlastitoj ili drugoj porodici ili na drugi način (član 41.).  

Dalje prema navedenom zakonu se navodi da centar za socijalni rad na čijem području lice 

ima prebivalište odlučuje o smještaju, na osnovu mišljenja stručnog tima centra, izvršne 

odluke suda, organa starateljstva ili na osnovu nalaza i mišljenja sručne komisije o 

nesposobnosti za rad, odnosno nalaza i mišljenja odgovarajuće ustanove (član 43.). 

Institucionalni, odnosno domski ili zatvoreni oblik zaštite djece bez roditeljskog 

staranja ima dugu tradiciju, kako na našim prostorima, tako i u svijetu, a naročito 

dolazi do izražaja po završetku Drugog svjetskog rata. Posljedice rata su bile 

katastrofalne, a jedna od posljedica je da je veliki broj djece ostao bez roditeljskog 

staranja, uslijed smrti jednog ili oba roditelja. Shodno tome, potrebno je bilo izgraditi 

domove za prihvat djece bez roditeljskog staranja, kako bi se u što kraćem 

vremenskom periodu zbrinuo veliki broj djece. U kasnijem periodu se počinju 

organizovati aktivnosti kako bi što veći broj djece bio smješten u porodice, jer 

sagledavajući domski smještaj, dolazi se do zaključka da dugogodišnji boravak u 

domu ostavlja posljedice na emocionalni, intelektualni i socijalni razvoj djece.38  

 
38 Buljubašić, S., 2000, Djeca bez roditeljskog staranja, Udruženje građana „Obrazovanje gradi BiH“, Sarajevo, 

str. 39. 

Uprkos brojnim izmjenjama i kombinovanjem različitih modela upravljanja, 

unutrašnja organizacija doma je i dalje kruta i zahtjeva određeni režim života na koji 

djeca treba da se priviknu. 

Ipak, domski smještaj kao oblik zaštite djece bez roditeljskog staranja ne treba ukinuti 

kako bi njegovu ulogu preuzeo porodični smještaj. Naprotiv domski i porodični 

smještaj se uzajamno trebaju dopunjavati, te da uz usvojenje i starateljstvo 

predstavljaju dobro organizovan i povezan sistem zaštite djece bez roditeljskog 

staranja.39 

U mnogim dokumentima i uopće u društvu se stalno govori o pozitivnim efektima 

porodičnog smještaja, mada u praski se i dalje prednost daje institucionalnom obliku 

zbrinjavanja. Razlozi favoriziranja institucionalnog smještaja navedeni su u Strategiji 

deinstitucionalizacije i transformacije ustanova socijalne zaštite u FBiH (2014-2020), 

a oni su sljedeći: relativno jednostavne procedure smještaja u ustanovu u odnosu na 

druge oblike zbrinjavanja; nedostatak hraniteljskih porodica; tradicionalno oslanjanje 

na institucionalni smještaj; veliki broj ustanova sa značajnim kapacitetima u koje se 

djeca mogu smjestiti.  

Teza da institucionalni smještaj treba biti zastupljen samo u izuzetnim slučajevima 

zahtjeva provođenje procesa transformacije velikih ustanova u manje smještajne 

jedinice, kao i razvoj usluga u lokalnoj zajednici, što, pored usklađivanja zakonske 

regulative u cilju omogućavanja otvaranja malih obiteljskih domova sa smještajnim 

kapacitetima do 12 djece, podrazumijeva i standardiziranje usluga koje će se pružiti u 

ovim domovima.40 

Institucionalni oblik zaštite djece bez roditeljskog staranja podrazumijeva smještaj 

djece u ustanove, odnosno domove koji se razlikuju prema veličini i unutrašnjoj 

organizaciji, tako da je u pojedine ustanove moguće primiti po desetero djece, dok 

neke mogu primiti čak i oko 200 djece. U Bosni i Hercegovini već dugi niz godina 

postoje tri osnovna tipa institucija za zaštitu djece bez roditeljskog staranja, a to su: 

dom za novorođenu i malu djecu, dom klasičnog tipa i dom porodica.  

 
39 Buljubašić, S., 2000, Djeca bez roditeljskog staranja, Udruženje građana „Obrazovanje gradi BiH“, Sarajevo, 

str. 40. 
40 Strategija deinstitucionalizacije i transformacije ustanova socijalne zaštite u FBiH (2014-2020), 

stranica 32. Dostupno na: 

http://fmrsp.gov.ba/s/images/stories/Strategija%20deinstitucionalizacije%20i%20transformacije%20us

tanova%20socijalne%20zastite%20u%20Federaciji%20BiH.pdf (Datum pristupa: 7.11.2018.) 

 

http://fmrsp.gov.ba/s/images/stories/Strategija%20deinstitucionalizacije%20i%20transformacije%20ustanova%20socijalne%20zastite%20u%20Federaciji%20BiH.pdf
http://fmrsp.gov.ba/s/images/stories/Strategija%20deinstitucionalizacije%20i%20transformacije%20ustanova%20socijalne%20zastite%20u%20Federaciji%20BiH.pdf

Promjene koje se dešavaju u razvijenim zemljama, u pogledu unutrašnjih organizacija 

domova, uticale su i na našu zemlju. Prema tome, neophodno je prikazati neke od 

osnovnih karakteristika navedenih oblika institucionalne zaštite. Pored prethodno 

nabrojanih tipova institucija koje pružaju zaštitu djeci bez roditeljskog staranja, 

postoje i tzv. Hosteli za adolescente i višenamjenski domovi. 

 

5.2.1. Dom za novorođenčad i malu djecu 

 

Dom za novorođenčad i malu djecu namijenjen je prvenstveno za prihvat nahočadi i 

male napuštene djece o kojoj se nema ko brinuti i koja zbog različitih uzroka ne mogu 

odrasti u svojoj prirodnoj porodici. Ovakav tip doma ima za cilj  kratkoročni prihvat i 

zbrinjavanje djece do iznalaženja adekvatnijeg rješenja, potpunijeg oblika zaštite ili 

dok se ne stvore uvjeti za povratak djece u svoju porodicu. Djeca, po pravilu, u ovim 

domovima ostaju do navršene dvije odnosno tri godine života, mada u nekima djeca 

ostaju i duže. Pored djece, ovaj tip ustanove pruža zaštitu i majkama s tek rođenom 

djecom, a s ciljem omogućavanja privremenog sigurnog utočišta i osiguranja uslova 

da majka zadrži svoje dijete. Najčešće djeca iz ovih domova bivaju zbrinuta potpunim 

usvojenjem, kao trajnim rješenjem.41 

 

5.2.2. Dom klasičnog tipa 

 

U domovima klasičnog tipa djeca, odnosno štićenici, su raspoređeni u grupe prema 

dobnoj i spolnoj strukturi. Unutrašnja organizacija doma je kruta i vrlo malo su 

pristuni elementi porodičnog života. Grupe su formirane od vršnjaka i pripadnika 

samo jednog spola. Obične su te grupe velike i dijele samo jednu spavaću sobu. S 

obzirom na ovakav oblik unutrašnje organizacije, djeca su, bez obzira na individualne 

razlike koje su postojale među njima, imala isti tretman. Rezultati istraživanja 

pokazuju da dugi boravak u ovoj vrsti domova dovodi do teških poremećaja u procesu 

odgoja, obrazovanja i socijalizacije.42 

 

 

 

 
41 Buljubašić, S., 2004, Socijalna integracija djece bez roditeljskog staranja, „DES“ Sarajevo, Sarajevo, str. 91. 
42 Ibidem, str. 92. 

5.2.3. Dom porodica 

 

Osnovna karakteristika institucija organizovanih po modelu dom porodica je to da 

njihova unutrašnja organizacija nije kruta, te da ovakav tip ustanove ima za cilj 

stvoriti atmosferu koja podsjeća na porodicu, izbjegavajući, na taj način, negativne 

posljedice dugoročnog boravka u instituciji po cjelokupan razvoj ličnosti djece. Za 

razliku od domova klasičnog tipa, u ovim domovima odgojne grupe su heterogene, 

odnosno odgojne grupe sačinjavaju oba pola i djeca su različitog uzrasta, što sliči 

uslovima koji postoje u prirodnim porodicama. Još jedna karakteristika koja ovu vrstu 

doma čini drugačijom od doma klasičnog tipa jeste individualni rad s djecom, tako da 

se svi problemi koji utiču na dijete mogu uočiti relativno rano i u vezi s tim na 

vrijeme poduzeti odgovarajuće mjere usmjerene ka  rješavanju poteškoća. Ono što je 

trebalo doprinijeti boljoj socijalnoj integraciji djece smještene u dom je odgajateljski 

par koji stalno živi u domu skupa sa djecom kako bi se, na taj način, imitirala 

prirodna porodica u svim aspektima. Međutim, nedostatak supružnika-odgajatelja 

doveo je do toga da se od takvog načina odgajanja odustane, te se nastojalo da se o 

djeci brinu odgajatelji oba spola.43 

5.2.4. Dom porodične grupe 

 

Ono što još karakteriše ovaj tip ustanove jeste da obično primaju 7 do 10-ero djece. 

Pored veličine, jedna od karakteristika je da je upravnik doma skoro uvijek žena koja 

živi u domu. Postoje precizno definisani uvjeti koje zaposleni  moraju ispunjavati. U 

svom radu primjenjuju „matrijarhalni stil“, te ono što ne ide u prilog ovoj zaštiti djece 

jeste nedostatak osoba muškog spola, osim supruga šefice. Unutrašnjost doma 

podjeća na porodičene kuće, gdje na prvi pogled stvaraju domaću atmosferu, ali u 

suštini zadržavaju institucionalne karakteristike. Djeca u ovim domovima su veoma 

slobodna, nisu ograničena u pokretima, mogu da idu i vraćaju se kad žele, te imaju 

pravo posjećivati prijatelje i odlaziti u klubove mladih. 

U ovaj tip doma smještaju se djeca različitog uzrasta, spola, braća i sestre, djeca sa 

fizičkim i mentalnim onesposobljenjem kao i adolescenti, uključujući i neke koji su 

završili školu. Ovaj tip ustanove je kritiziran po osnovama da ne može biti porodica, 

da ne može odgovoriti potrebama adolescenata, te da nije održiv s obzirom na 

veličinu. 

 
43 Ibidem, str. 92. 

5.2.5. Hosteli za adolescente 

 

Hosteli za adolescente su institucije srednje veličine koje primaju između 10 – 12 

adolescenata. Ovaj tip institucije se uglavnom brine za djecu stariju od 15 godina, te 

primaju više homogene grupe mladih ljudi. Upravnik doma nije stalno prisutan i 

njegova uloga nije jača od uloge koju imaju ostali zaposleni. Bitna karakteristika 

hostela za adolescente je specijalistička funkcija, jer su njihovi ciljevi okrenuti ka 

konkretnim zadacima, tako da se ne pridaje mnogo značaja emotivnim odnosima 

između djece i osoblja. Ovaj tip ustanove pruža mogućnost djeci da steknu praktične i 

društvene vještine koje im mogu biti korisne za samostalan život. U poređenju s 

drugim domovima, hosteli za adolescente su bolje opremljeni, imaju više prostora što 

omogućava privatnost koja je adolescentima neophodna, kao i više resursa za 

upražnjavanje slobodnog vremena. Uslovi po kojim rade hosteli za adolescente su 

obično opušteni i male su socijalne distance između štićenika i osoblja. Kada je riječ 

o kontroli, ona u ovim ustanovama je vrlo fleksibilna i uglavnom je rezultat dogovora, 

a ukoliko ovakav načimn rada ne bude uspješan, onda se ponašanje adolescenata 

popravlja kaznama i nagradama. To obično podrazumijeva povećanje ili smanjenje 

džeparca, vrijeme odlaska na spavanje ili dozvola za večernji izlazak. 

5.2.6. Višenamjenski domovi 

 

Višenamjenski domovi imaju više funkcija i obično primaju oko 20 do 25 djece 

podijeljene u dvije, tri ili više manjih grupa. Višenamjenski domovi su organizovani 

na način da direktor doma radi redovno radno vrijeme pet radnik dana sedmično, dok 

rukovođenje svakodnevnim aktivnostima povjerava drugom osoblju. Ovaj tip 

ustanove karakteriše visok nivo saradnje socijalnih radnika iz domova sa kolegama na 

terenu, saradnja sa školom, rad s biološkim porodicama djece i porodicama koje žele 

prihvatiti dijete iz doma. U odnosu na druge domove, osoblje u višenamjenskim 

domovima ima terapeutski stav prema djeci. Dodatna karakteristika je i veliki broj 

pomoćnog osoblja. Ono što karakteriše višenamjenske domove je udobnost, 

prostranost, te dobra opremljenost, gdje se njihova unutrašnjost sastoji od jakih boja i 

savremene  opreme. Pored dobre opremljenosti, ipak ne stvaraju dojam domaće 

atmosfere, koji je neophodan za pravilan razvoj djece, naročito ako će djeca u toj 

ustanovi provesti jako puno vremena.44 

 
44 Ibidem, str. 97. 

5.2.7. Dječija sela 

 

Kao oblik institucionalne zaštite djece bez roditeljskog staranja ubrajaju se dječija 

sela, koja su nastala kao potreba da se prevaziđu nedostaci klasičnog institucionalnog 

zbrinjavanja djece bez roditeljskog staranja.  

SOS Kinderdorf International jedna je od najvećih svjetskih nevladinih organizacija koja se 

bavi pitanjima dječije zaštite. Osnovao ju je 1949. godine u Austriji Hermann Gmeiner, 

ljekar, koji je želio da djeci koja su tokom Drugog svjetskog rata izgubila roditelje, obezbijedi 

dom i sigurnost. Tada je izgrađeno prvo SOS Dječije selo u gradu Imst, u austrijskoj 

pokrajini Tirol. Uz pomoć donatora i dobrih ljudi, danas SOS Kinderdorf radi u 132 zemlje u 

svijetu, na pet kontinenata. Organizacija je svoj rad orjentisala na dugoročnu porodičnu brigu 

za djecu bez roditeljskog staranja i na programe podrške porodicama u nevolji i djeci pod 

rizikom od gubitka roditeljskog staranja. SOS Kinderdorf radi u duhu Konvencije o pravima 

djeteta. 45 

Humanitarna organizacija SOS Kinderdorf u BiH je počela sa radom 1994 godine. U početku 

ova organizacija je projektima obuhvaćala samo djecu iz Sarajeva, a po okončanju ratnih 

događanja, svoj rad je proširila i na druge gradove u BiH. Organizacija SOS Kinderdorf je u 

BiH  izgradila dva dječija sela, u Sarajevu i Gračanici. SOS Dječije selo u Sarajevu sastoji se 

od 15 porodičnihh kuća, sa smještajnim kapacitetom za 105 djece. Centar za socijalni rad 

djecu upućuje u ova sela, ukoliko u svom radu ima saznanje da je to potrebno radi zaštite 

interesa djeteta. O djeci smještenoj u SOS Dječije selo brinu SOS mame, kojima pomoć 

pružaju SOS tete. Za SOS majku se mogu prijaviti osobe ženskog spola između 28 i 40 

godina, koje nisu u braku, a mogu imati i jedno svoje dijete mlađeg uzrasta. One moraju biti 

zdrave, psihički stabilne osobe i imati najmanje srednju stručnu spremu. Jedno od pravila 

koje trebaju znati SOS mama je da se ne može udati, odnosno biti u braku, ali može imati 

privatni život izvan sela. Nakon što ispuni potrebne uvjete i prihvati ponuđena pravila, 

kandidatkinje moraju proći i edukaciju za SOS majku. Tokom edukacije, koja traje od 3 do 4 

mjeseca, SOS majke se upućuju kako da samostalno vode domaćinstvo, kako da rješavaju 

probleme, kako da se na najbolji način staraju o djeci itd. U toku perioda edukacija, 

kandidatkinje mogu razmisliti da li su dostojne zadatka koji se pred njih postavlja, ukoliko iz 

bilo kojeg razloga nisu spremne preuzeti ulogu SOS majke, kandidatkinje mogu odustati u 

 
45Analiza položaja djece bez roditeljskog staranja i/ili djece kojoj prijeti gubitak roditeljskog staranja zasnovana 

na pravima djece.  

Dostupno na: http://www.msb.gov.ba/dokumenti/AB3874.pdf ( Datum pristupa: 14.12.2018.) 

http://www.msb.gov.ba/dokumenti/AB3874.pdf

toku edukacije. SOS majke koje su uspješno prošle edukaciju preuzimaju brigu o svojim SOS 

porodicama i nastavljaju živjeti u zasebnoj kući. 

U SOS Dječije selo primaju se djeca od rođenja do 10 godine života, ali gornja granica se 

može pomjeriti kada se radi o braći i sestrama, kako bi se u istoj instituciji zadržali skupa. 

Ono što karakteriše SOS Dječije selo jeste činjenica da oni primaju isključivo zdravu djecu, 

koja nemaju fizičke ili psihičke smetnje, kako SOS majka ne bi bila više opterećena i da bi se 

svakom djetetu mogla ravnopravno posvetiti. U SOS Dječijim selima se u svim segmentima 

nastoji stvoriti atmosfera kakva postoji u prirodnim porodicama. Tako su djeca različitog 

spola i uzrasta raspoređena u porodične grupe koje žive sa SOS majkom u zasebnoj kući. 

Budući da je majka stalno s djecom, djeca nauče obavljati kućanske poslove, pravilno 

održavati higijenu, spremati obroke, raspolagati novcem i slično. Po završetku osnovne škole, 

djeca se premještaju u kuće za mlade, ali i dalje ostaju u stalnoj vezi s majkom. Po prelasku 

djeca se uče većoj samostalnosti, što se pozitivno odražava na snalaženje nakon odlaska iz 

institucije. 46 

 

 

 

 

 

 

 

 

 

 

 

 

 

 

 

 

 
46 Buljubašić, S., 2000, Djeca bez roditeljskog staranja, Udruženje građana „Obrazovanje gradi BiH“, Sarajevo, 

stranice 45-52. 

5.2.8. Institucionalna zaštita djece bez roditeljskog staranja u Kantonu Sarajevo 

 

Na području Kantona Sarajevo egzistiraju dvije ustanove koje pružaju zaštitu djeci bez 

roditeljskog staranja: KJU „ Dom za djecu bez roditeljskog staranja Sarajevo“ i „SOS Dječije 

selo Sarajevo“. 

KJU „Dom za djecu bez roditeljskog staranja Sarajevo“ je ustanova stacioniranog tipa koja 

zbrinjava djecu od rođenja do kraja srednjoškolskog obrazovanja, a izvanredno, na prijedlog 

Centra za socijalni rad, Dom prima i djecu kojoj je potrebno obezbijediti završetak započetog 

školovanja. Djelatnost ovog Doma odnosi se, prije svega, na pružanje usluga cjelokupnog 

zbrinjavanja, odgoja, školovanja, zdravstvene zaštite djece bez roditeljskog staranja i djece 

čiji je razvoj ometan porodičnim prilikama, kao i prihvat trudnica i prvorotkinja sa djecom do 

šest mjeseci starosti.   

Djeca u Domu su smještena, po uzrastu, u 5 grupa (porodica/odjeljenja), u kojima nastoje 

zadovoljiti njihove potrebe, te omogućiti pravilan psiho-fizički razvoj djece. Odjeljenja čine 

Baby I, Baby II, Jasličko, Predškolsko i Školsko odjeljenje. Na odjeljenju Porodica 1 (“Baby 

1”) žive najmlađa djeca dobi od novorođenčeta do dvije godine starosti o kojima se brinu 

medicinske sestre koje rade u turnusu, dok o higijeni prostora brine domaćica. U okviru 

odjeljenja Porodica 2 (“Baby II”) borave djeca uzrasta od 2 do 6 godina starosti. Na ovom 

odjeljenju odgojno-obrazovni rad realiziraju predškolski odgajatelji koji su ujedno i nosioci 

najvećeg broja aktivnosti koje se provode tokom cijele kalendarske godine. Pored odgajatelja 

brigu o djeci vode i medicinske sestre koje pažnju obraćaju i na udravu isharnu, te se svakako 

brinu i o samom zdravlju mališana. Domaćica održava higijenu prostora. Na odjeljenju 

Porodica 3 (“Jasličko”) borave djeca predškolskog uzrasta, te osnovci I, II i III razreda 

devetogodišnjeg obrazovanja. Predškolske odgajateljice svakodnevno pružaju podršku u 

savladavanju školskih zadataka, vode brigu o izgledu djece, kao i njihovom zdravlju, 

vannastavnim aktivnostirna i pripremi za česte manifestacije. Djeca ovog odjeljenja 

uključena su u obaveznu instruktivnu nastavu, aktivno učestvuju u psihosocijalnim 

radionicama. Na odjeljenju Porodica 4 (“Predškolsko”) borave djeca školskog uzrasta koja 

pohađaju III, IV, V, VI i VII razred osnovne škole. Kao glavni akteri koji pružaju podršku i u 

okviru ovog odjeljenja su odgajatelji koji pomažu u savladavanju gradiva, uključivanju u 

vannastavne aktivnosti, te organizaciji slobodnog vremena. Domaćice se brinu o čistoći 

prostora. Djeca ovog odjeljenja ukijučena su u obaveznu instruktivnu nastavu, sportske 

klubove, časove joge, psihosocijalne radionice, sportsko osposobljavanje, učestvovanje u 

redovnim manifestacijama. Putuju na sportska takmičenja, u pratnji ljetuju na raznim 

destinacijama, te kampuju u obližnjim lokacijama.  

Na odjeljenju Porodica 5 (,,Školsko”) borave djeca starijeg školskog i srednjoškolskog 

uzrasta. Pohađaju osnovnu i srednju školu. Brigu o ovoj kategoriji vode odgajatelji sa mnogo 

razumijevanja, tolerencije i kreativnosti. O izgledu njihovog odjeljenja brinu se domaćice. 

Oni su ujedno i nosioci najvećeg broja aktivnosti koje se provode tokom cijele kalendarske 

godine. Djeca ovog odjeljenja, kao i oni najmlađi, ponosno nadograđuju svoje talente 

trenirajući u sportskim klubovima, umjetničkim sekcijama, modnim kućama i sl. Ciljevi koji 

se žele postići na ovom odjeljenju su promicanje interesa mladih ljudi u postupku 

uključivanja u društvenu zajednicu, osnaživanje i pripremanje mladih na samostalni život, 

završetak školovanja i nastavak studiranja, pronalaženje posla za mlade, traženje smještaja 

nakon izlaska iz Doma. Uključeni su u program osamostaljenja putem kojeg učestvuju u 

radnim obavezama održavanja unutrašnjosti odjeljenja, aktivnim učešćem u brizi o 

najmanjima, te sve većim uključivanjem i integracijom u svijet odraslih osoba. 

Djeca osnovnoškolskog uzrasta uključena su u obaveznu instruktivnu nastavu. Učestvuju u 

manifestacijama, te se planski uključuju u razne druge vannastavne aktivnosti. Mlađi i stariji 

na ovom odjeljenju svakog ljeta posjete više destinacija, takmičarskog, zabavnog ili 

kulturnog karaktera gradeći svoja iskustva. Pored svakodnevnog angažmana odgajatelja na 

odjeljenjima važnu ulogu imaju domaćice, medicinske sestre, uposlenici koji rade u 

administrativno-tehničkoj službi i svi zajedno brinu da se zadovolje potrebe djece. 

Organizacija rada u KJU Domu za djecu bez roditeljskog staranja funkcionira kroz četiri 

službe: Služba socijalne zaštite, Služba za vaspitno pedagoški rad, Služba za finansijsko i 

materijalno poslovanje i opće poslove i Služba tehničkih poslova. Osnivač KJU Dom za 

djecu bez roditeljskog staranja je Kanton Sarajevo. Dom se finansira iz tri izvora, a to su 

budžet Kantona Sarajevo, usluge boravka djece i donacije. Prva dva izvora su stalna i 

uslovljena brojem djece i uposlenih, dok su prihodi od donacija povremeni. 

Djeca u Dom su smještena putem nadležnih Službi socijalne zaštite, a broj smještene djece 

kreće se u rasponu od 100 do 110 djece. U dogovoru sa socijalnim radnikom ili pedagogom, 

djeca održavaju kontakte sa porodicom i prijateljima, a najčešći kontakti se ostvaruju 

telefonskim putem. Nadzor nad djecom smještenom u Dom vrši nadležni Centar za socijalni 

rad, odnosno Služba socijalne zaštite koja je donijela rješenje o ovakvom obliku zaštite 

djeteta bez roditeljskog staranja.  

SOS Dječija sela su internacionalna organizacija koja pruža podršku prvenstveno djeci bez 

roditeljskog staranja kroz porodični model brige, ali i svoj ostaloj djeci kroz Programe jačanja 

porodica, edukativne programe, zdravstvene centre, škole i druge aktivnosti u zajednicama. 

Prema konceptu SOS Kinderdorf International, djeca zajedno s SOS mamom žive u jednoj od 

SOS kuća, te predstavljaju SOS porodicu. SOS roditelj pruža djeci emocionalnu sigurnost, te 

mogućnost da razvijaju nove i trajne veze unutar SOS porodice. SOS roditelj je stručno 

osposobljen da vodi brigu o djeci, ali istovremeno surađuje sa drugim uposlenicima kako bi 

zajedno zadovoljili sve razvojne potrebe djece. Porodične veze razvijaju se na prirodan način 

što znači da djevojčice i dječaci različite dobi žive zajedno kao braća i sestre, a biološka 

braća i sestre uvijek se smještaju u istu SOS porodicu.  

U SOS Dječijem selu Sarajevo postoji 15 porodičnih kuća. U svakoj porodici, Dječijem selu i 

zajednici dijete uči kako da postane koristan član društva U svakoj porodičnoj kući je SOS 

mama sa 5-7 djece. Trenutno je smješteno ukupno 90 djece, što znači da je kapacitet 

popunjen. SOS mamama pomažu SOS tete, kojih je trenutno 10. Po završetku osnovne škole 

djeca prelaze u SOS Kuće za mlade, koje su pedagoškim konceptom i dalje vezane za SOS 

Dječije selo i porodicu, ali imaju za cilj pripremu za samostalan život. Trenutno je 12 djece 

smješteno u Kuće za mlade. Pored programa za mlade, postoji i Program polusamostalnog 

života koji pomaže mlade koji studiraju ili su na početku radnog angažmana.  

Organizacija se finansira od donacija i participacije Centra za socijalni rad za smještaj djece u 

Dječije selo. Najveći dio budžeta obezbjeđuje SOS Kinderdorf International, a 30 % 

sredstava je obezbijeđeno u BiH. Kontakti djece sa porodicom i prijateljima se realizuju kroz 

posjete djece srodnicima ili posjete srodinika Dječijem selu, te telefonskim putem. Nadzor 

nad djecom koja borave u SOS Dječijem selu vrši Centar za socijalni rad, odnosno Služba 

socijalne zaštite. 

5.2.9. Deinstitucionalizacija 

 

Strateški dokumenti iz ove oblasti u BiH upućuju da je deinstitucionalizacija politika 

pružanja zaštite i tretmana medicinski i socijalno ovisnim osobama u zajednici, umjesto u 

institucijama. Uključuje izbjegavanje smještanja ovisnih osoba u institucije, povratak u 

zajednicu osoba koje mogu funkcionirati i koristiti programe koji se odvijaju u zajednici, te 

razvijanje takvog socijalnog okruženja koje će doprinositi što bržem povratku u zajednicu.47 

Potpisivanjem niza konvencija i međunarodnih dokumenata, BiH se obavezala osigurati 

zaštitu svih ljudskih prava, što uključuje i zaštitu ljudskih prava osoba zbrinutih u ustanove 

socijalne zaštite. 

Deinstitucionalizacija (korisnika) je proces kojim se djeci smještenoj u domovima za djecu i 

mlade bez odgovarajuće roditeljske zaštite, te domovima za djecu i mlade s problemima u 

ponašanju, omogućava drugačiji oblik smještaja i zaštite, odnosno njihovo uključivanje u 

život zajednice, te se prevenira smještaj u domove (tzv. prevencija institucionalizacije) djece i 

mladih bez odgovarajuće roditeljske skrbi te djece i mladih s problemima u ponašanju 

osiguranjem izvaninstitucionalnih usluga i službi podrške u zajednici. 

Osnovni cilj procesa deinstitucionalizacije jeste osnaživanje porodice djece, pružanje podrške 

u vršenju roditeljskog staranja, omogućavanje djetetu života u porodičnom okruženju. 

Način i brzina deinstitucionalizacije u većini zemalja u Evropi odraz je socio-ekonomske i 

kulturne specifičnosti svake zemlje. U svakom pojedinačnom slučaju je moguće razlikovati 

tri faze procesa deinstitucionalizacije.  

U prvoj fazi dolazi do identifikacije problema vezanih uz institucionalni tretman djece. U 

okviru ove faze jasna je usmjerenost  na utvrđivanje potreba djece i procjene kako se one 

mogu zadovoljiti u institucionalnom tretmanu. 

U drugoj fazi  dolazi do normalizacije, odnosno do usmjeravanja na iznalaženje 

odgovarajućih načina rješavanja problema vezanih uz institucionalno zbrinjavanje djece. 

Akcenat je postavljen na osiguravanju okolišnih uvjeta – fizičkih i socijalnih – koji djeci 

izdvojenoj iz biološke porodice mogu omogućiti da žive što sličnije ostaloj djeci, te da 

sudjeluju u društvu i uživaju u različitim međuljudskim odnosima.  

 
47 Strategija deisntitucionalizacije i transformacije, Dostupno na: 

http://www.frontal.ba/novost/91258/deinstitucionalizacija-domova-za-djecu-bez-roditelja-u-bih-578-djece-

smjesteno-u-hraniteljske-porodice (Datum pristupa: 15.12.2018.) 

  

http://www.frontal.ba/novost/91258/deinstitucionalizacija-domova-za-djecu-bez-roditelja-u-bih-578-djece-smjesteno-u-hraniteljske-porodice
http://www.frontal.ba/novost/91258/deinstitucionalizacija-domova-za-djecu-bez-roditelja-u-bih-578-djece-smjesteno-u-hraniteljske-porodice


59 

 

U trećoj fazi se pojavljuje paradigma dječjih prava, usmjerena ka najboljem interesu djeteta. 

U okviru ove faze značajnu ulogu ima primjena odredaba Konvencije o pravima djeteta, a 

naročito primjena prava djeteta na porodično okruženje. 

Historijski gledano, na smanjivanje broja velikih institucija za djecu i smanjivanje broja djece 

koja žive u instiucionalnom smještaju u zemljama zapadne Evrope i Sjeverne Amerike 

najveći uticaj su imali visoki troškovi. Visoki troškovi institucija u odnosu na alternativne 

oblike zaštite djece vezani su i uz održavanje institucija kao takvih i povećane potrebe za 

pomoći  djeci koja odrastaju u okvirima institucije i kasnije u životu. 

Iako je institucionalna zaštita još uvijek najčešći oblik zbrinjavanja, njenu dominantnu ulogu 

u zaštiti djece bez roditeljskog staranja moguće je umanjiti jačanjem preventivnih mjera prije 

poduzimanja mjera koje dovode do izdvajanja djece iz biološke porodice, te promocijom i 

jačanjem alternativnih oblika zbrinjavanja.  JU Kantonalni centar za socijalni rad u saradnji 

sa NVO Hope and Homes for Children, SOS Kinderdorf i uz podršku Federalnog 

ministarstva rada i socijalne politike i Kantonalnog ministarstva za rad, socijalnu politiku, 

raseljena lica i izbjeglice, kontinuirano radi na promociji hraniteljstva i regrutovanju novih 

hraniteljskih porodica. 

Bez obzira na to što pojedini strateški dokumenti promovišu razmatranje svih alternativnih 

oblika smještaja prije donošenja odluke o smještaju djeteta, ocjenjeno je da država BiH 

nedovoljno, povremeno i nekontinuirano posvećuje pažnju pitanjima deinstitucionalizacije. 

Komitet za prava djeteta je 2012. godine ukazao da ne postoje dovoljni niti adekvatni 

kapaciteti za porodične forme alternativnog staranja, pa su djeca uglavnom upućena u 

institucije, kao i da su nedovoljni napori koji se preduzimaju za ponovno ujedinjavanje sa 

roditeljima.  

Napori koji se ulažu u proces deinstitucionalizacije se često svode samo na proces promocije 

hraniteljstva, koje u velikom dijelu BiH nije u dovoljnoj mjeri zakonski regulisano niti 

standardizovano. Pored navedenog, nisu opredjeljena ni finansijska sredstva za stabilno i 

ujednačeno finansiranje hraniteljstva, što stavlja djecu iz različitih dijelova Bosne i 

Hercegovine u neravnopravan položaj.48 

 

 
48 Žegarac, N., 2014, Pravo djeteta na kvalitetno staranje - Analiza sprovođenja smjernica UN za alternativno 

staranje o djeci u zemljama Zapadnog Balkana, Save the Children International, Sarajevo, str. 53. 

III. ISTRAŽIVAČKI DIO 
 

UVOD 

Istraživanje na temu “Institucionalno zbrinjavanje djece bez roditeljskog staranja” 

provedeno je na području Kantona Sarajevo u općinama Stari Grad, Centar, Novo Sarajevo, 

Novi Grad, Ilidža, Hadžići, Vogošća i Ilijaš, te u dvije ustanove koje pružaju zaštitu djeci bez 

roditeljskog staranja i to u Domu za djecu bez roditeljskog staranja Sarajevo (Dječiji dom 

Bjelave) i SOS Dječijem selu Sarajevo. 

Pokazatelje, koji će biti prezentirani u narednom dijelu rada, dobili smo analizom sadržaja 

Izvještaja o poslovanju Javne ustanove „Kantonalnog centra za socijalni rad“ u dijelu koji se 

odnosi na zaštitu djece bez roditeljskog staranja. Predmet mog interesovanja bili su razlozi 

zbog kojih su djeca stekla status djece bez roditeljskog staranja, oblici zaštite i broj takve 

djece, kako po općinama, tako i ukupno na području Kantona Sarajevo tokom 2016. i 2017. 

godine. Navedeni pokazatelji, u narednom dijelu, predstavljeni su tabelarno i putem 

grafikona. 

Za izvještaj o ovom istraživanju, pored pomenute metode, koristili smo metodu intervjua sa 

socijalnim radnicima Dječijeg doma Bjelave, SOS Dječijeg sela i Službi socijalne zaštite 

Kantona Sarajevo, kao i metodu anketnog upitnika za djecu bez roditeljskog staranja iz 

Dječijeg doma Bjelave koja su obuhvaćena smještajem u ustanovu i koja žive u Dječijem 

domu Bjelave već nekoliko godina. 

Djeca su (njih 23) ispunila jednoobrazan upitnik sa podacima koji se odnose na spol, uzrast, 

trajanje boravka u Domu, kao i neka druga pitanja koja svjedoče o ne/kvalitetu ovog oblika 

zaštite djece bez roditeljskog staranja. 

Što se tiče intervjua sa socijalnim radnicima, pitanja su formulisana u odnosu na opća pitanja 

u vezi sa socijalnim radom i njegovim značajem u zaštiti djece bez roditeljskog staranja, te 

potrebi angažiranja u radu  ustanova socijalne zaštite kada su djeca u pitanju. 

Tabela broj 1: Pregled broja djece bez roditeljskog staranja po službama socijalne zaštite u 

općinama Kantona Sarajevo, sa stanjem 31.12.2016. godine.   

 

 

Red. 

broj 

 

  

SLUŽBA 

SOCIJALNE 

ZAŠTITE 

OPĆINE 

 

DJECA BEZ RODITELJSKOG STARANJA 

 

Djeca 

bez oba 

roditelja 

 

Djeca 

nepoznatih 

roditelja 

 

Djeca 

napuštena 

od 

roditelja 

Djeca 

roditelja 

spriječenih 

da 

obavljaju 

roditeljsku 

dužnost 

Djeca 

roditelja 

kojima je 

oduzeto 

roditeljsko 

staranje 

 

 

UKUPNO 

1. NOVI GRAD 6 0 31 56 1 94 

2. NOVO 

SARAJEVO 

5 1 9 16 4 35 

3. CENTAR 4 3 5 32 1 45 

4. STARI 

GRAD 

3 0 12 14 0 29 

5. ILIDŽA SA 

ODJELJENJ. 

TRNOVO 

8 0 15 5 2 30 

6. HADŽIĆI 3 0 3 4 0 10 

7. VOGOŠĆA 4 0 1 8 0 13 

8. ILIJAŠ 14 0 1 13 0 27 

9. UKUPNO 47 4 76 148 8 283 

Izvor: Izvještaj o poslovanju JU “Kantonalni centar za socijalni rad“ za 2016.godinu. 

 

U tabeli broj 1. prikazani su podaci koji pokazuju brojčano stanje djece bez roditeljskog 

staranja, po službama socijalne zaštite općina, sa stanjem 31.12.2016. godine. Od ukupnog 

broja djece bez roditeljskog staranja (283), najveći broj se odnosi na djecu roditelja 

spriječenih da obavljaju svoju roditeljsku dužnost 52% (148), potom slijede djeca napuštena 

od strane roditelja 27% (76), djeca bez oba roditelja 17%  (47). Znatno manji broj čine djeca 

roditelja kojima je oduzeto roditeljsko staranje i djeca nepoznatih roditelja 4 % (12). 

Grafikon broj 1. Pregled broja djece bez roditeljskog staranja, sa stanjem 31.12.2016. godina. 

Tabela broj 2: Pregled djece bez roditeljskog staranja prema regulisanim oblicima socijalne 

zaštite, sa stanjem 31.12.2016. godine. 

 

Red. 

broj 

 

SLUŽBA 

SOCIJALNE 

ZAŠTITE 

OPĆINE 

 

DJECA BEZ 

RODITELJSKOG 

STARANJA 

(ukupan broj) 

 

OBLIK SOCIJALNE ZAŠTITE 

Smještena u drugu 

porodicu 

 

Sa 

novčanom 

naknadom 

Bez 

novčane 

naknade 

Smještena 

u 

ustanove 

socijalne 

zaštite 

Starateljstvo 

1.  NOVI GRAD 

 

94 6 

 

12 76 59 

2.  NOVO 

SARAJEVO 

35 8 1 26 35 

3. CENTAR 45 8 0 37 38 

4. STARI GRAD 29 6 3 20 18 

5. ILIDŽA SA 

ODJELJ.TRNO

VO 

30 7 0 23 30 

6. HADŽIĆI 10 3 0 7 10 

7. VOGOŠĆA 13 5 3 5 7 

8. ILIJAŠ 27 3 2 22 17 

9. UKUPNO 283 46 21 216 214 

Izvor: Izvještaj o poslovanju JU “Kantonalni centar za socijalni rad“ za 2016.godinu. 

 

Podaci prikazani u tabeli broj 2. odnose se na regulisane i realizovane oblike i mjere zaštite 

za djecu bez roditeljskog staranja, sa stanjem 31.12.2016. godine. Prema podacima 

prikazanim u tabeli broj 2 vidljivo je da je smještaj u ustanove socijalne zaštite zastupljeniji 

76% (216) u odnosu na smještaj u drugu porodicu 24% (67). Starateljstvo nad maloljetnim 

licima je regulisano za 214 djece. 

Grafikon broj 2. Oblici socijalne zaštite djece bez roditeljskog staranja, sa stanjem 

31.12.2016. godine. 

Tabela broj 3: Pregled broja novoevidentirane djece bez roditeljskog staranja po službama 

socijalne zaštite u općinama Kantona Sarajevo, u periodu od 01.01. do 31.12.2016. godine.  

 

 

Red. 

broj 

 

 

SLUŽBA 

SOCIJALNE 

ZAŠTITE 

OPĆINE 

 

DJECA BEZ RODITELJSKOG STARANJA 

 

Djeca 

bez oba 

roditelja 

 

Djeca 

nepoznatih 

roditelja 

 

Djeca 

napuštena 

od 

roditelja 

Djeca 

roditelja 

spriječenih 

da 

obavljaju 

roditeljsku 

dužnost 

Djeca 

roditelja 

kojima je 

oduzeto 

roditeljsko 

staranje 

 

 

UKUPNO 

1. NOVI GRAD 5 0 21 5 1 32 

2. NOVO 

SARAJEVO 

0 0 1 0 0 1 

3. CENTAR 0 0 2 6 0 8 

4. STARI GRAD 0 0 2 4 0 8 

5. ILIDŽA SA 

ODJELJ.TRNOVO 

5 0 0 2 0 7 

6. HADŽIĆI 0 0 0 1 0 1 

7. VOGOŠĆA 2 0 0 2 0 4 

8. ILIJAŠ 2 0 1 4 0 7 

9. UKUPNO 14 0 27 24 1 66 

Izvor: Izvještaj o poslovanju JU “Kantonalni centar za socijalni rad“ za 2016.godinu. 

Prema brojčanim pokazateljima djece bez roditeljskog staranja u 2016. godini najveći broj 

čine djeca napuštena od strane roditelja 41% (27), zatim sljedeću skupinu čine djeca roditelja 

spriječenih da obavljaju roditeljsku dužnost 36% (24), dok broj djece bez oba roditelja čini 

21% (14) od ukupnog broja, te jedno dijete roditelja kojima je oduzeto roditeljsko staranje, 

odnosno 2%. 

Grafikon broj 3. Broj novoevidentirane djece bez roditeljskog staranja u periodu od 01.01. do 

31.12.2016. godine. 

Tabela broj 4: Pregled oblika socijalne zaštite regulisanih za novoevidentiranu djecu bez 

roditeljskog staranja za period od 01.01. do 31.12.2016. godine. 

  

Red. 

broj 

 

SLUŽBA 

SOCIJALNE 

ZAŠTITE 

OPĆINE 

OBLIK SOCIJALNE ZAŠTITE 

Smještaj 

u dom 

 

Usvojenje 

Smještaj 

u drugu 

porodicu 

 

Starateljstvo 

 

UKUPNO 

1.  NOVI GRAD 13 0 19 32 64 

 

2.  NOVO 

SARAJEVO 

1 0 0 1 2 

3.  CENTAR 8 0 0 2 10 

4.  STARI GRAD 3 1 2 5 11 

5.  ILIDŽA SA 

ODJELJ.TRNOVO 

0 0 7 7 14 

6.  HADŽIĆI 1 0 0 1 2 

7.  VOGOŠĆA 2 0 2 2 6 

8.  ILIJAŠ 5 0 2 7 14 

9.  UKUPNO 33 1 32 57 123 

Izvor: Izvještaj o poslovanju JU “Kantonalni centar za socijalni rad“ za 2016.godinu. 

 

Prikazani brojčani pokazatelji odnose se na regulisane oblike i mjere socijalne zaštite 

novoevidentirane djece bez roditeljskog staranja u 2016. godini. Prema navedenim podacima 

možemo konstatovati da je smještaj u ustanovu socijalne zaštite 27% (33) gotovo izjednačen 

sa smještajem u drugu porodicu 26% (32). Starateljstvom je obuhvaćeno 46% (57) djece bez 

roditeljskog staranja od ukupnog broja, dok je usvojenjem, kao oblikom zaštite, zbrinuto tek 

1%, odnosno jedno dijete bez roditeljskog staranja. 

Grafikon broj 4. Oblici socijalne zaštite za novoevidentiranu djecu bez roditeljskog staranja u 

periodu 01.01. do 31.12.2016. godine. 

Tabela broj 5: Pregled broja djece bez roditeljskog staranja po službama socijalne zaštite u 

općinama Kantona Sarajevo, sa stanjem 31.12.2017. godine.   

 

 

Red. 

broj 

 

 

SLUŽBA 

SOCIJALNE 

ZAŠTITE 

OPĆINE 

 

DJECA BEZ RODITELJSKOG STARANJA 

 

Djeca 

bez oba 

roditelja 

 

Djeca 

nepoznatih 

roditelja 

 

Djeca 

napuštena 

od 

roditelja 

Djeca 

roditelja 

spriječenih 

da 

obavljaju 

roditeljsku 

dužnost 

Djeca 

roditelja 

kojima je 

oduzeto 

roditeljsko 

staranje 

 

 

UKUPNO 

1. NOVI GRAD 12 0 39 70 1 122 

2. NOVO 

SARAJEVO 

1 0 15 14 4 34 

3. CENTAR 8 4 3 25 1 41 

4. STARI 

GRAD 

6 0 12 3 0 21 

 

5. ILIDŽA  8 0 14 1 2 25 

6. HADŽIĆI 2 0 1 7 0 10 

7. VOGOŠĆA 3 0 0 3 0 6 

8. ILIJAŠ 1 0 6 10 6 23 

9. UKUPNO 41 4 90 133 14 282 

Izvor: Izvještaj o poslovanju JU “Kantonalni centar za socijalni rad“ za 2017.godinu. 

U tabeli broj 5 navedeni podaci se odnose na broj djece bez roditeljskog staranja po službama 

socijalne zaštite u općinama Kantona Sarajevo prikazani sa stanjem 31.12.2017. godine. 

Shodno prikazanim brojčanim pokazateljima, najveći broj sačinjavaju djeca roditelja 

spriječenih da obavljaju roditeljsku dužnost 47% (133), zatim djeca napuštena od roditelja 

32% (90), djeca bez oba roditelja 15% (41). Od ukupnog broja djece bez roditeljskog staranja 

njih 5 % (14) su djecaroditelja kojima je oduzeto roditeljsko staranja i 1% (4) djeca 

nepoznatih roditelja. 

Grafikon broj 5. Pregled broja djece bez roditeljskog staranja, sa stanjem 31.12.2017. godina. 

Tabela broj 6: Pregled djece bez roditeljskog staranja prema regulisanim oblicima socijalne 

zaštite, sa stanjem 31.12.2017. godine. 

  

 

Red. 

broj 

 

SLUŽBA 

SOCIJALNE 

ZAŠTITE 

OPĆINE 

 

DJECA BEZ 

RODITELJSKOG 

STARANJA 

 

OBLICI ZAŠTITE 

Smještena u drugu 

porodicu 

 

Sa 

novčanom 

naknadom 

Bez 

novčane 

naknade 

Smještena 

u 

ustanove 

socijalne 

zaštite 

Starateljstvo 

1.  NOVI GRAD 

 

123 10 

 

24 89 56 

2.  NOVO 

SARAJEVO 

34 11 10 13 34 

3. CENTAR 47 2 5 40 32 

4. STARI GRAD 31 9 7 15 22 

5. ILIDŽA SA 

ODJELJ.TRNOVO 

33 4 6 23 26 

6. HADŽIĆI 11 2 3 6 10 

7. VOGOŠĆA 10 4 0 6 5 

8. ILIJAŠ 23 2 0 21 12 

9. UKUPNO 312 44 55 213 197 

Izvor: Izvještaj o poslovanju JU “Kantonalni centar za socijalni rad“ za 2017.godinu. 

Prema prikazanim podacima koji se odnose na regulisane i realizovane oblike i mjere zaštite 

djece bez roditeljskog staranja, sa stanjem 31.12.2017. godine možemo konstatovati da je 

institucionalno zbrinuto 68% (213) djece, dok je smještaj u drugu porodicu zastupljen sa 31% 

(99) djece bez roditeljskog staranja. Starateljstvo nad maloljetnim licima je regulisano za 197 

djece. 

Grafikon broj 6. Oblici socijalne zaštite djece bez roditeljskog staranja, sa stanjem 

31.12.2017. godine. 

 

 

 

 

 

 

 

 

 

 

 

 

 

 

 

 

 

 

0

10

20

30

40

50

60

70

80

90

100

Sa novčanom naknadom

Bez novčane naknade

Smještena u ustanove socijalne

zaštite

Starateljstvo



73 

 

Tabela broj 7: Pregled oblika socijalne zaštite regulisanih za novoevidentiranu djecu bez 

roditeljskog staranja za period od 01.01. do 31.12.2017. godine. 

  

Red.br. 

 

SLUŽBA 

SOCIJALNE 

ZAŠTITE 

OPĆINE 

OBLIK SOCIJALNE ZAŠTITE 

Smještaj u 

dom 

 

Usvojenje 

Smještaj u 

drugu 

porodicu 

 

Starateljstvo 

 

UKUPNO 

1.  NOVI 

GRAD 

9 0 8 12 29 

 

2.  NOVO 

SARAJEVO 

1 0 4 5 10 

3.  CENTAR 1 0 0 0 1 

4.  STARI 

GRAD 

7 1 6 7 21 

5.  ILIDŽA 17 1 1 7 26 

6.  HADŽIĆI 2 1 2 4 9 

7.  VOGOŠĆA 2 0 0 0 2 

8.  ILIJAŠ 6 0 1 5 12 

9.  UKUPNO 45 3 22 40 110 

Izvor: Izvještaj o poslovanju JU “Kantonalni centar za socijalni rad“ za 2017.godinu. 

U tabeli broj 7 su prikazani podaci koji se odnose na regulisane oblike zaštite djece bez 

roditeljskog staranja u 2017. godini. Najvećem broju djece je zaštita osigurana smještajem u 

dom 41% (45), potom slijedi smještaj u drugu porodicu 20% (22). Od ukupnog broja djece 

bez roditeljskog staranja tek troje njih je zbrinuto usvojenjem kao oblikom socijalne zaštite, 

što ukazuje na to da  među evidentiranom djecom bez roditeljskog staranja nema djece koja 

su podobna za usvojenje, ili da roditelji navedene djece nisu dali pristanak za usvojenje. 

Dodatno situaciju komplikuju procedure usvojenja koje su izuzetno dugotrajne i složene. 

Grafikon broj 7. Oblici socijalne zaštite za novoevidentiranu djecu bez roditeljskog staranja u 

periodu 01.01. do 31.12.2017. godine. 

Analiza podataka dobivenih putem intervjua sa socijalnim radnicima 

 

Kada je riječ o intervjuima sa socijalnim radnicima, pitanja u okviru njih su formulisana u 

odnosu na opća pitanja u vezi sa socijalnim radom i njegovim značajem u zaštiti djece bez 

roditeljskog staranja, potrebi angažiranja u radu ustanova socijalne zaštite kada su djeca u 

pitanju. Tokom analize podataka dobivenih kroz razgovor sa socijalnim radnicima 

identificirane su sljedeće teme: 

- Razumijevanje socijalnog rada i zaštite djece bez roditeljskog staranja u kontekstu 

institucionalne i vaninstitucionalne zaštite; 

- Fokus zaštite; 

- Mogućnosti povratka djeteta u biološku porodicu; 

- Alternativni vidovi zbrinjavanja i pitanje deinstitucionalizacije. 

U odnosu na temu „Razumijevanje socijalnog rada i zaštita djece bez roditeljskog staranja u 

kontekstu institucionalne i vaninstitucionalne zaštite“, većina učesnika intervjua je istakla da 

Služba socijalne zaštite sprovodi preventivne mjere za zaštitu ličnih prava i interesa djeteta 

shodno Zakonu i druge metode socijalnog rada u svom radu prije smještaja djeteta u ustanovu 

socijalne zaštite. U tom kontekstu ključan je savjetodavni rad sa porodicom i pronalazak 

alternativnih načina zbrinjavanja djeteta (kod srodnika, hraniteljske porodice), a u krajnjem 

slučaju smještaj djeteta u instituciju. Kada je riječ o smještaju djeteta u ustanovu socijalne 

zaštite, uloga socijalnog radnika je jasna u pogledu tog pitanja, i odnosi se na saradnju sa 

drugim kolegama (socijalnim radnicima iz Centra za socijalni rad), analiziranje 

dokumentacije, kontaktiranje srodnika i razmjena informacija o djetetu. Prije svega ključna je 

prvobitna procjena, a zatim zajedno sa stručnim timom se odlučuje o daljnjim mjerama. 

Prema mišljenju ispitanika najvažnija područja djelovanja socijalnog radnika u ustanovama 

za djecu bez roditeljskog staranja su kvalitetan odnos sa biološkom porodicom i stvaranje 

odnosa sa djetetom koji mora biti povjerljiv i pristupačan za dijete. Neophodno je da dijete 

bude uključeno u sve što se njega tiče kako bi na što bolji način doprinijeli njegovom 

osposobljavanju za samostalan život i rad. 

Kada se govori o fokusu zaštite djece bez roditeljskog staranja, ispitanici su istakli da je 

ličnost djeteta prioritet, odnosno stvaranje povjerljivog i pristupačnog odnosa sa djetetom. 

Istakli su da je bitan i kvalitetan odnos i rad sa porodicom porijekla (biološkom porodicom) i 

da rad na osiguravanju redovnog održavanja kontakata djece sa roditeljima i srodnicima 

predstavlja ključan segment u njihovom radu. Kada je riječ o održavanju kontakata djece sa 

njihovim roditeljima ili srodnicima ispitanici su naveli da je svaki slučaj specifičan i da se 

svaki kontakt dogovara ponaosob sa kolegama Centra za socijalni rad. Prema tome većina 

djeca ostvaruje kontakte sa roditeljima dva puta sedmično, neka jednom mjesečno, a izuzetno 

mali broj djece samo dva puta godišnje. Prema odgovorima ispitanika, kontakti sa roditeljima 

u većini slučajeva su česti i ovise o procjeni uticaja roditelja na ličnost djeteta, uzimajući u 

obzir neke od najčešćih razloga izdvajanja djeteta iz biološke porodice (nasilje, 

zanemarivanje, zlostavljanje, ovisnosti itd). Razlozi izdvajanja djeteta iz biološke porodice 

otvaraju pitanje mogućnosti povratka djeteta u biološku porodicu. Ispitanici su smatrali da je 

osnaživanje biološke porodice ključno kako bi se stekli uvjeti za preuzimanje djeteta, mada tu 

briga ne smije prestati, pa je porodicu neophodno uključiti u projekte jačanja porodice, 

obavljati povremene razgovore sa porodicom i djetetom, koji mogu biti individualni ali i u 

grupi. Većina učesnika intervjua je istakla da shodno Porodičnom zakonu FBiH isključivu 

brigu o imovini djece vodi organ starateljstva, odnosno Služba socijalne zaštite. Djeca se u 

okviru ustanova u kojima borave uče štednji, tako da neka od njih imaju štedne knjižice na 

koje se polažu sredstva od džeparca, rođendana ili vjerskih blagdana. 

Analizirajući odgovore na temu „Alternativnih vidova zbrinjavanja i procesa 

deinstitucionalizacije“, ispitanici su bili složni u tome da je opravdano ukazivati na važnost 

smanjivanja institucionalnog vida zbrinjavanja djece bez roditeljskog staranja i raditi na 

jačanju alternativnih vidova zaštite. Prevashodno, potrebno je raditi na jačanju biološke 

porodice, potom prednost treba dati srodničkoj hraniteljskoj porodici, te nesrodničkom 

hraniteljstvu. Neki od ispitanika su smatrali da su SOS Dječija sela BiH adekvatna 

alternativna briga i zadovoljavajući porodični oblik zbrinjavanja bitan za brigu o djeci bez 

roditeljskog staranja. Određen broj ispitanika je istakao da je institucionalni oblik smještaja 

od velike važnosti i neophodan je u situacijama kada licu treba pružiti vid zaštite u kratkom 

roku. Domovi su neophodni zbog potreba, ali smještaj djece bez roditeljskog staranja mora 

biti sveden na minimum i trajati ne duže od tri mjeseca. 

Prema mišljenju ispitanika intervjua hraniteljstvo predstavlja prirodno okruženje i adekvatnu 

zamjenu za porodicu porijekla, ali je potrebno raditi na boljoj promociji i većem broju 

hraniteljskih porodica, jer za sada taj broj je mali u odnosu na potrebe. Potrebno je 

prvenstveno forsirati srodničko hraniteljstvo zbog djetetovog identiteta, te uvesti kontinuirani 

nadzor nad hraniteljstvom i omogućiti redovnu edukaciju hraniteljima.  



77 

 

Tokom analize odgovora koji se odnose na pitanje i proces deinstitucionalizacije ispitanici su 

istakli da prvenstveno jačanje hraniteljstva može doprinijeti deinstitucionalizaciji ustanova za 

djecu bez roditeljskog staranja. Bolja promocija hraniteljstva kao oblika obrige, poticaj za 

hraniteljske porodice, ne samo materijalno nego i kroz podršku u odgoju i obrazovanju djece, 

kao i supervizija za hranitelje od strane stručnjaka. Ispitanici su mišljenja da je bitno 

prihvatiti porodične oblike zbrinjavanja, jer institucije i kolektivni oblik smještaja nisu 

adekvatni za pravilan rast i razvoj djeteta. Institucionalni vid zbrinjavanja treba biti 

organizovan na način da postoje manje grupe sa više osoblja kako bi se svakom korisniku 

usluga moglo pružiti dovoljno pažnje i vremena. 

Što se tiče intervijuisanja socijalnih radnika moram naglasiti da sam naišla na izrazitu 

spremnost i saradnju pri pružanju opširnih ali i direktnih odgovora na postavljena pitanja. 

Pored toga naglašena je i pozitivna otvorenost ka odvijanju manje formalnog  razgovora, 

putem kojeg je došlo do iznošenja mišljenja o trenutnom statusu djece bez roditeljskog 

staranja, načinima održavanja kontakata s roditeljima ili srodnicima, planovima i programima 

koji se redovno usavršavaju kako bi institucionalni vid zbrinjavanja postao samo potreban u 

krajnjoj nuždi i trajao što kraći vremenski period (npr. Program jačanja porodice). Naglašena 

je potreba veće promocije i razvijanja hraniteljstva, prvenstveno srodničkog hraniteljstva 

(zbog blizine srodstva i povezanosti s porodicom porijekla, odnosno biološkog porodicom) 

kao jednog od boljih alternativnih oblika zbrinjavanja.  

  

 

 

 

 

 

 

 

 

 

 

 

 

 

 

 

 

 

 



78 

 

Rezime anketnog upitnika 

 

Istraživanje na temu Institucionalno zbrinjavanje djece bez roditeljskog staranja u Kantonu 

Sarajevo realizirano je putem anketnih upitnika namijenjenih djeci bez roditeljskog staranja 

koja su smještena u „Dječijem domu Bjelave“. Anketni upitnik je sadržavao 14 pitanja koja 

su se odnosila na opće podatke o djeci, način i učestalost održavanja kontakata sa roditeljima 

i srodnicima, te njihovo sagledavanje boravka u ustanovi koja pruža zaštitu djeci bez 

roditeljskog staranja. Uzorak ispitanika su sačinjavala djeca bez roditeljskog staranja zbrinuta 

u okviru Dječijeg doma Bjelave, njih 23, od ukupno 110 djece, koja su pokazala otvorenost i 

spremnost pružanja odgovora na postavljeni anketni upitnik. 

Prvi dio anketnog upitnika sadrži pitanja koja se odnose na spolnu pripadnost, uzrast djece, 

školski obuhvat i uspjeh u školi, te trajanje boravka u Dječijem domu Bjelave. Drugi dio 

anketnog upitnika se odnosi na prikupljanje podataka vezanih za porodicu djeteta. U tom 

kontekstu, pitanja su se odnosila na srodnike djece, mogućnost ostvarivanja kontakata sa 

roditeljima i/ili srodnicima, te navođenje načina i učestalosti ostvarivanja tih kontakata. 

Posljedni dio anketnog upitnika se odnosio na sagledavanje života u Domu iz dječije 

perspektive, kroz pitanja koja se tiču pružanja pomoći prilikom odvijanja svakodnevnog 

života od strane uposlenih odgovornih osoba (rješavanje domaćih zadataka, pravilna ishrana, 

briga o zdravlju, rješavanje nedoumica, unutarnjih poriva itd.), način provođenja slobodnog 

vremena, te u konačnici ocjenom ličnog boravka u Dječijem domu Bjelave. 

Grafikon broj 8. Spolna struktura ispitanog uzorka  

  

 
 

 

Populaciju djece bez roditeljskog staranja koja su pristupila pružanju odgovara na anketni 

upitnik činilo je 23 ispitanika, od toga šesnaest dječaka, odnosno 70% ispitanog uzorka 

sačinjavaju osobe muškog spola, a sedam djevojčica, ili 30% ispitanika čine osobe ženskog 

spola. 

Grafikon broj 9. Uzrast ispitanog uzorka 

 

 

 

Analizirajući uzrast djece bez roditeljskog staranja koja su pristupila ispunjavanju anketnog 

upitnika, može se konstatovati sljedeće, da njih sedamneast, od anketiranih 23, pripada 

uzrastu od 7 do 10 godina, potom šestero djece pripada uzrastu od 11 do 15 godina, dok djeca 

uzrasta manjeg od 7 godina, a većeg od 15 godina nisu pristupila ispunjavanju anketnog 

upitnika. Navedena analiza upućuje na zaključak da su ispunjavanju anketnog upitnika 

pristupila samo djeca osnovnoškolskog uzrasta. 

Grafikon broj 10. Uspjeh u školi 

 

 

Nakon predstavljanja spola i uzrasta, uzimajući u obzir prvenstveno uzrast, dalje se 

neposredno navodi i pohađanje razreda u školi i pitanje školskog uspjeha. Od anketiranih 

ispitanika, nijedno dijete nema dovoljan i nedovoljan uspjeh u školi. Niko od anketirane 

populacije djece bez roditeljskog staranja ne pohađa srednju školu, što je vidljivo i prilikom 

analize uzrasta anketirane djece. Ispunjavanju anketnog upitnika su pristupila isključivo djeca 

osnovnoškolskog uzrasta. Njih dvanaest imaju odličan uspjeh, vrlodobrih učenika ima pet, a 

dobar školski uspjeh dijeli šest anketiranih učenika. 

Grafikon broj 11. Trajanje boravka u „Dječijem domu Bjelave“ 

 

 

 

Što se tiče trajanja boravka djece u Dječijem domu Bjelave, shodno navedenim 

pokazateljima, očigledno je da većina djece borave predugo u navedenom Domu. Tako, od 

dvije do deset godina u Domu boravi petnaestero djece, što predstavlja više od polovine 

anketirane djece. Od ispitanih 23, dvoje borave u Domu od rođenja, a u periodu od godinu i 

manje u Domu je petero djece. Samo jedno dijete bez roditeljskog staranja, od navedenog 

broja ispitanih, u Domu je 11 godina. 

Grafikon broj 12. Srodnici djece 

 

 
 

U pogledu srodnika djece koja borave u Dječijem domu Bjelave, njih devetneastero (83 %) 

ima braću i/ ili sestre. Samo četvero (17%) anketiranih nema braće i/ili sestara. Kod onih koji 

su potvrdno odgovorili na pitanje da li imaju srodnike, neki su naveli i da imaju dvije sestre i 

šestero braće, zatim tri brata i dvije sestre, brata i sestru, tri sestre i petero braće itd. 

 

 

 

 

 

 

 

 

 

 

 

 

 

 

 

DA

83%

NE

17%



84 

 

Grafikon broj 13.  Kontakti s roditeljima 

 

 
 

Na osnovu rezultata istraživanja, a u pogledu ostvarivanja kontakata sa roditeljima, vidljivo je 

da od ukupnog broja ispitanika (52%) ili dvanaestero djece od ukupnog broja ispitanih, 

ostvaruje kontakte sa roditeljima i to obično sa mamom, koja dolazi u posjetu ili poziva 

telefonom dijete, dok je (48%) ili jedaneastero djece ne ostvaruje nikakav kontakt s 

roditeljima, ni lično niti putem telefona. 

Ostvarivanje kontakta sa roditeljima ili srodnicima se odvija uz prethodnu najavu Službi 

socijalne zaštite. U dogovoru sa socijalnim radnikom, roditelji mogu viđati djecu 2 do 3 puta 

sedmično, u terminu od 10 do 12 sati. 

Grafikon broj 14. Kontakti sa srodnicima 

 

 

 
 

 

Što se tiče ostvarivanja kontakta sa ostalim srodnicima, očigledno je da samo (13%) troje 

djece ima kontakte sa ostalim srodnicima. Njih (87%) 20 djece nema kontakata. Poredimo li 

ostvarivanje ovih kontakata sa kontaktima roditelja, jasno je da drugi srodnici rijetko 

posjećuju djecu u Domu i da su djeca uskraćena za susrete i druženje sa njima. Ti kontakti 

nisu za pohvalu ni sa roditeljima, a osobitno su nedostatni sa ostalim srodnicima. Ovo su 

najbolji pokazatelji o štetnosti ovakvog zbrinjavanja djece i pogubnim dejstvima na 

odrastanje ove djece u Domu. 

Posljednja grupa pitanja navedena u anketnom upitniku, odnosila se na sagledavanje situacije 

i stanja u Domu iz dječije perspektive, kroz pitanja ko im (djeci bez roditeljskog staranja) 

pruža podršku, ko ih savjetuje, na koji način upražnjavaju svoje slobodne vrijeme i na kraju 

svega kako bi ocijenili svoj boravak u Domu. 

Sva anketirana djeca su odgovorila potvrdno na pitanje da li im osoblje Doma posvećuje 

pažnju, daje savjete i pruža podršku. Kako su ponudili potvrdan odgovor, uslijedilo je pitanje  

koje zahtijeva da izdvoje ko po njihovom mišljenju njima najviše pruža podršku u 

svakodnevnom životu. Odgovori su prikazani na sljedećem grafikonu. 

 

Grafikon broj 15. Posvećivanje pažnje, dijeljenje savjeta i pružanje podrške djeci bez 

roditeljskog staranja od strane uposlenog osoblja 

 

 
 

Kao osoba koja djeci pruža najviše podrške u obavljanju svakodnevnih zadataka, djeca su 

ocijenila odgajatelja, tako je dvanaestero djece izabralo odgajatelje kao osobe koje su im 

najbliže u toku njihovog boravka u Domu. Samo jedno dijete je navelo domaćicu kao osobu 

za koju smatra da mu posvećuje najviše pažnje. Psihologa je „izabralo“ četvero djece kao 

nekoga na koga se mogu osloniti stalno, dok pedagog i socijalni radnik dijele isti broj 

glasova, odnosno njih je šestero djece označilo kao osobe koje im pružaju podršku, posvećuju 

pažnju i tu su kad im je potreban savjet za uspješno obavljanje školskih i drugih zadaća.  

Pored pohađanja nastave, djeca dan u Domu provode na način da uče, da se druže sa 

prijateljima, bave se sportom, učestvuju u horu i plesu u okviru izvanškolskih aktivnosti koje 

organizuje Dom.  

Kao posljednje pitanje kojim smo željeli rezimirati i zaključiti anketni upitnik, navedena je 

ocjena boravka u Dječijem domu Bjelave, gdje se u obzir treba uzeti i zdravstvena zaštita, 

ishrana, korištenje slobodnog vremena, pomoć pri izvršavanju školskih zadataka, kao i 

svakodnevna podrška i savjetovanje od strane stručnog osoblja. 

 

Grafikon broj 16. Ocjena boravka u Dječijem domu Bjelave 

 

 
 

 

Većina ispitanika, odnosno jedanaestero djece (48 %) je odgovorilo da su uglavnom 

zadovoljni boravkom u Domu, njih deset je odgovorilo da su vrlo zadovoljni svojim mjestom 

u Domu (44%), oni koji su vrlo nezadovoljni spadaju u skupinu od (4%) ili jedno dijete, te 

jedno dijete nije dalo nikakav odgovor na ovo pitanje. Prema navedenim podacima može se 

zaključiti da su djeca zadovoljna svojim boravkom u ustanovi kada se u obzir uzima 

zdravstvena zaštita (svako odjeljenje u okviru Dječijeg doma Bjelave ima medicinsku sestru), 

pravilna ishrana, te prisutnost stručnog kadra (socijalni radnik, odgajatelji, pedagog, 

psiholog) radi pružanja podrške i savjetovanja pri rješavanju ličnih i međusobnih problema. 

ZAKLJUČNA RAZMATRANJA 
 

Na temelju teorijskih saznanja i sprovedenog istraživanja u svrhu dokazivanja generalne i 

posebnih hipoteza, može se zaključiti sljedeće. 

Generalnom hipotezom je iznesena pretpostavka da „Odvijanje života u instituciji, i u 

slučajevima kada su kadrovi, organizacija i opremljenost ustanove dobri i omogućavaju 

djetetu zadovoljavanje njegovih psiho-fizičkih potreba, i dalje predstavlja najneprirodniju 

sredinu za dijete, i u Kantonu Sarajevo je dominantan vid zaštite djece bez roditeljskog 

staranja“.  

Svaka od navedenih pretpostavki iznesena u generalnoj hipotezi upućuje da je shodno 

provedenom istraživanju zapravo potvrđeno da odvijanje života u Domu nije povoljno za 

pravilan psiho-fizički razvoj djeteta, bez obzira na organizaciju života i opremljenost 

ustanove. Djeca odrastaju u grupama gdje je im uskraćena mogućnost razvoja nekog prisnijeg 

odnosa sa jednom osobom koja bi mogla samo jednom djetetu posvetiti svoje vrijeme i 

pružiti dovoljno pažnje, kao što je to moguće u porodičnoj sredini. Ustanove koje pružaju 

zaštitu djeci bez roditeljskog staranja u Kantonu Sarajevo obično nemaju dovoljan broj 

stručnog kadra u odnosu na broj djece kojoj je zaštita potrebna što doprinosi neadekvatnom 

zadovoljavanju dječijih potreba. Dom pruža zaštitu djeci u smislu smještaja, ishrane, 

odijevanja, socijalne i medicinske pomoći, ali unutrašnja organizacija Doma je prilično kruta 

i ima određeni režim, gdje se život djece organizuje prema njihovim školskim obavezama i 

vannastavnim aktivnostima. Analizirajući Izvještaje Službi socijalne zaštite općina Kantona 

Sarajevo tokom 2016. i 2017. godine, vidljivo je da pregled regulisanih i realizovanih oblika 

socijalne zaštite ukazuje na to da je smještaj u ustanovu socijalne zaštite i dalje zastupljeniji u 

odnosu na smještaj u drugu porodicu, usvojenje i starateljstvo. Uzimajući u obzir navedeno 

može se zaključiti da je generalna hipoteza potvrđena. 

Prvom posebnom hipotezom navedena je pretpostavka da „Veliki broj djece koja su 

smještena u institucije, njihove različite potrebe i problemi koje donose iz svojih porodica, 

doprinose neadekvatnom zadovoljavanju kompleksnih potreba djece bez roditeljskog 

staranja“.  

Broj stručnjaka, odnosno uposlenog stručnog osoblja u ustanovama koje pružaju zaštitu djeci 

bez roditeljskog staranja, nedostatan je broju djece koja borave u tim ustanovama. Takav 

omjer može dovesti do neadekvatne brige o djeci u smislu nedovoljnog posvećivanja pažnje, 

manjka vremena za svako dijete ponaosob, nemogućnost uviđanja raznovrsnih potreba i 

problema velikog broja djece itd. Prema provedenom istraživanju, a u kontekstu pitanja koja 

se tiču institucionalne zaštite i preporuka za njeno poboljšanje, ispitanici su bili složni u 

mišljenju da institucije i kolektivni smještaj nisu adekvatni za pravilan rast i razvoj, zbog 

kolektivnosti i velikog broja djece u grupama, što utiče na ne/mogućnost uposlenog osoblja 

da svakom korisniku usluga može pružiti dovoljno pažnje i vremena. Temeljem navedenog 

može se zaključiti da je posebna hipoteza potvrđena. 

Druga posebna hipoteza ističe da „Primjenom odgovarajućih porodično-pravnih mjera, te 

drugih metoda i tehnika, socijalni radnik može pomoći porodici u sređivanju njenih 

socijalnih, ličnih, materijalnih prilika i odnosa i na taj način raditi na smanjivanju 

institucionalnog zbrinjavanja djece zbog neadekvatne roditeljske zaštite“.  

Organ starateljstva provođenjem preventivnih mjera usmjerenih ka zaštiti ličnih prava i 

ineresa djeteta (mjera upozorenja na propuste u vršenju roditeljskog staranja i nadzor nad 

ostvarivanjem roditeljskog staranja) može doprinijeti sređivanju porodičnih socijalnih i 

materijalnih prilika i međusobnih odnosa, te na taj način spriječiti izdvajanje djeteta iz 

biološke porodice. Svako dijete treba da živi u brižnom okruženju koje će poticati njegov 

puni potencijal i doprinijeti njegovom pravilnom rastu i razvoju. U slučajevima kada 

porodica porijekla (biološka porodica) nije u stanju, ni uz odgovarajuću podršku, pružiti 

djetetu adekvatno staranje, ili dijete zanemaruje i odriče ga se, država ima odgovornost da 

štiti prava djeteta i osigurava odgovarajuće oblike alternativnog zbrinjavanja. Kada 

preventivne mjere u zaštiti ličnih prava i interesa djeteta, ne daju pozitivne rezultate, 

neophodno je posegnuti ka represivnim mjerama, koje za posljedicu imaju izdvajanje djeteta 

iz biološke porodice. Većina učesnika u intervjua je istakla da Služba socijalne zaštite 

sprovodi preventivne mjere za zaštitu ličnih prava i interesa djeteta shodno Zakonu, gdje je 

ključan segment savjetodavni rad sa porodicom. Samo u krajnjem slučaju, kada napori organa 

starateljstva ne budu pozitivno ostvareni, zaštita interesa djeteta se ostvaruje smještajem u 

ustanovu socijalne zaštite. Navedena hipoteza se može smatrati potvrđenom na temelju 

iznesenih teorijskih sazananja i rezultata sprovedenog istraživanja. 

Treća posebna hipoteza glasi „Djeci bez roditeljskog staranja je neophodno obezbijediti 

adekvatnu brigu i zamjenu za roditelje i porodičnu sredinu“.  

Vaninstitucionalno zbrinjavanje, odnosno alternativni oblici zaštite djece bez roditeljskog 

staranja su sličniji uslovima koji postoje u biološkoj porodici, te je stoga neophodno u 

budućnosti raditi na jačanju alternativnih vidova zaštite, kao što su usvojenje, starateljstvo i 

hraniteljstvo. Uloga roditelja u životu djeteta je izuzetno važna, zato je neophodno da njihova 

zamjena bude adekvatna. Većina učesnika intervjua je istakla da hraniteljstvo, prije svega 

srodničko hraniteljstvo treba jačati i razvijati zbog srodstva i povezanosti s biološkom 

porodicom, jer može i predstavlja jedan od boljih oblika alternativnog zbrinjavanja. 

Predstavljena posebna hipoteza se može smatrati potvrđenom. 

Četvrta posebna hipoteza naglašava da „Bolja saradnja stručnjaka pri pružanju zaštite djetetu 

bez roditeljskog staranja i koordinacija odgovarajućih institucija mogu doprinijeti 

deinstitucionalizaciji i smanjenju negativnih posljedica koje proizvodi dugotrajni boravak u 

instituciji“.  

Navedenom hipotezom naglašena je potreba za procesom deinstitucionalizacije i 

transformacije ustanova za djecu bez roditeljskog staranja. Iako je institucionalna zaštita još 

uvijek najčešći oblik zbrinjavanja, njenu dominantnu ulogu u zaštiti djece bez roditeljskog 

staranja moguće je umanjiti jačanjem preventivnih mjera prije poduzimanja mjera koje 

dovode do izdvajanja djece iz biološke porodice, te promocijom i jačanjem alternativnih 

oblika zbrinjavanja. JU Kantonalni centar za socijalni rad u saradnji sa NVO Hope and 

Homes for Children, SOS Kinderdorf i uz podršku Federalnog ministarstva rada i socijalne 

politike i Kantonalnog ministarstva za rad, socijalnu politiku, raseljena lica i izbjeglice, 

kontinuirano radi na promociji hraniteljstva i regrutovanje novih hraniteljskih porodica. Za 

ovu hipotezu se može reći da je potvrđena. 

Peta posebna hipoteza izražava stav da „Smještajem djeteta u instituciju uskraćuje mu se 

mogućnost da živi i sudjeluje u društvu na način na koji to ostvaruju djeca koja žive u 

porodicama“.  

Djeca koja su smještena u institucije koje pružaju zaštitu djeci bez roditeljskog staranja 

obično ne organizuju svakodnevne obaveza i provode život po određenom režimu, u smislu 

da ne sudjeluju u planiranju toga što će jesti, obući, kada će učiti i završavati školske 

obaveze, što doprinosi tome da se djeci koja borave u Domu uskraćuje mogućnost odvijanja 

života kakav žive djeca u porodici. Uzroci koji doprinose takvom stanju su raznovrsni i pod 

njih se mogu podvesti nedovoljan broj stručnog osoblja za rad sa djecom, veliki broj djece, 

disciplinovana unutrašnja organizacija ustanove, ali i nedovoljna informiranost javnosti o 

položaju djece bez roditeljskog staranja. Na temelju prethodno iznesenih sazananja, petu 

posebnu hipotezu možemo smatrati potvrđenom. 

PRILOZI 
 

Prilog 1. ANKETNI UPITNIK ZA DIJETE  

  

Poštovani/e, 

molim Vas da izdvojite malo vremena kako biste popunili navedeni anketni upitnik, potreban 

u svrhu istraživanja i izrade magistarskog rada na temu „Institucionalno zbrinjavanje djece 

bez roditeljskog staranja u Kantonu Sarajevo“. Anketa je u potpunosti anonimna bez 

odavanja javnosti bilo kakvih ličnih podataka i odgovora. Prikupljeni podaci će biti korišteni 

isključivo za potrebe stručnog rada, te se u druge svrhe neće koristiti. Unaprijed Vam se 

zahvaljujem na razumijevanju i izdvojenom vremenu. 

1. Spolna pripadnost (zaokruži): 

• Muško 

• Žensko 

2. Uzrast (zaokruži): 

• 7-10 

• 11-15 

• 16-18 

3. Navedi koji si razred u školi i svoj školski uspjeh: 

………………………………………………………………………………………….. 

4. Koliko dugo već boraviš u Dječijem domu „Bjelave“? 

………………………………………………………………………………………….. 

5. Da li imaš braće i sestara? (Zaokruži) 

• Da 

• Ne 

6. Ukoliko je odgovor na pitanje broj 6. DA, navesti broj braće i sestara? 

………………………………………………………………………………………….. 

7. Da li ostvaruješ kontakt sa roditeljima? (Zaokruži) 

• Da 

• Ne 

8. Ukoliko je odgovor na prethodno pitanje pozitivan, koliko često ostvaruješ 

kontakt sa roditeljima i na koji način ostvarujete kontakt?(Navedi) 

…………………………………………………………………………………………

………………………………………………………………………………….......... 

9. Da li ostvaruješ kontakt sa srodnicima/rodbinom? (Zaokruži) 

• Da 

• Ne 

10. Ukoliko je tvoj odgovor na pitanje broj 9. pozitivan, navedi načine na koji 

ostvarujete kontakt i koliko često? 

…………………………………………………………………………………………

………………………………………………………………………………………... 

11. Da li ti osoblje Doma posvećuje pažnju, daje savjete i pruža podršku? (Zaokruži) 

• Da  

• Ne 

12. Ukoliko je odgovor na prethodno pitanje pozitivan, ko ti najviše pruža podršku? 

(Možeš zaokružiti više osoba ukoliko smatraš da ti pomažu u svakodnevnom 

životu) 

• Socijalni radnik 

• Pedagog 

• Psiholog 

• Odgajatelji 

• Neko drugi 

13. Na koji način provodiš slobodno vrijeme? 

• Učim 

• Družim se sa prijateljima  

• Bavim se sportom 

• Učestvujem u  sekcijama izvan Doma 

• Drugi odgovor ………………………................................................................... 

14. Kako bi ocijenio/la svoj boravak u Domu? 

• Vrlo sam zadovoljan/zadovoljna 

• Uglavnom sam zadovoljan/zadovoljna 

• Niti sam zadovoljan/zadovoljna, niti sam nezadovoljan/nezadovoljna 

• Uglavnom sam nezadovoljan/nezadovoljna 

• Vrlo sam nezadovoljan/nezadovoljna 

Prilog 2. INTERVJU NAMIJENJEN SOCIJALNIM RADNICIMA UPOSLENIM U 

USTANOVAMA ZA DJECU BEZ RODITELJSKOG STARANJA 

 

Poštovani/e,  

Zamolila bih Vas da odvojite nekoliko minuta kako bi dali odgovore na niz postavljenih 

pitanja. Vaši odgovori će biti korišteni isključivo u svrhe istraživanja i izrade magistarskog 

rada na temu „Institucionalno zbrinjavanje djece bez roditeljskog staranja u Kantonu 

Sarajevo“. Podaci dobiveni ovim istraživanjem neće biti korišteni u druge svrhe. Unaprijed 

Vam se zahvaljujem na izdvojenom vremenu i sudjelovanju u ovom istraživanju. 

Datum i mjesto ………………………………………………………………………………… 

Zanimanje ……………………………………………………………………………………… 

1. Po Vašim saznanjima, da li Služba socijalne zaštite sprovodi preventivne mjere 

radi zaštite prava i interesa djeteta prije smještaja djeteta u ustanovu socijalne 

zaštite?                

…………………………………………………………………………………………

…………………………………………………………………………………………

………………………………………………………………………………………... 

 

2. Koja je uloga socijalnog radnika u procesu smještaja djeteta u ustanovu 

socijalne zaštite i koliko je ona značajna? 

…………………………………………………………………………………………

………………………………………………………………………………………......

.......................................................................................................................................... 

 

3. Najvažnije/a područje/a Vašeg djelovanja u ustanovama za djecu bez 

roditeljskog staranja je/su: 

…………………………………………………………………………………………

…………………………………………………………………………………………

……………………………………………………………………………………….. 

4. Da li Vi pružate podršku, dajete savjete i posvećujete pažnju svakom djetetu 

pojedinačno?  

• Da 

• Ne 

5. Ukoliko je odgovor na pitanje broj 4. pozitivan, na koji način i putem kojih 

aktivnosti to činite? Ako je odgovor na pitanje broj 4 negativan, navedite razloge 

zašto to ne činite? 

…………………………………………………………………………………………

…………………………………………………………………………………………

………………………………………………………………………………………… 

 

6. Da li ostvarujete saradnju sa drugim stručnjacima pri zadovoljavanju dječijih 

potreba? 

• Da 

• Ne 

 

7. Na koji način se odvija vaša saradnja (ukoliko je odgovor na pitanje broj 6. 

pozitivan)? 

…………………………………………………………………………………………

…………………………………………………………………………………………

………………………………………………………………………………………...... 

  

8. Koliko dugo već radite sa djecom bez roditeljskog staranja? 

………………………………………………………………………………………… 

9. Tokom Vašeg rada sa kategorijom djece bez roditeljskog staranja, možete li 

navesti najčešće razloge izdvajanja djeteta iz biološke porodice? 

…………………………………………………………………………………………

…………………………………………………………………………………………

………………………………………………………………………………………… 

 

10. Koliko često i na koji način se odvijaju kontakti djece sa njihovim roditeljima ili 

srodnicima? 

…………………………………………………………………………………………

…………………………………………………………………………………………

……………………………………………………………………………………….. 

11. Pored pružanja zaštite ličnih prava i interesa djeteta, navedite način brige o 

imovini djeteta!  

…………………………………………………………………………………………

…………………………………………………………………………………………

………………………………………………………………………………………… 

 

12. Da li ste zadovoljni organizacijom i opremljenošću ustanove u kojoj radite? 

• Da 

• Ne 

 

13.  Da li trenutna organizacija i opremljenost ustanove omogućavaju djetetu 

zadovoljavanje svih njegovih psiho- fizičkih potreba? 

• Da 

• Ne 

 

14. Ukoliko je odgovor na pitanje broj 13. negativan, navedite prijedloge, po Vašem 

ličnom nahođenju, koji bi mogli poboljšati trenutnu situaciju? 

…………………………………………………………………………………………

…………………………………………………………………………………………

…………………………………………………………………………………………

………………………………………………………………………………………… 

 

15. Kao zaposleni u ustanovi za djecu bez roditeljskog staranja, smatrate li da je 

opravdano ukazivati na važnost smanjivanja institucionalnog vida zbrinjavanja 

djece bez roditeljskog staranja i raditi na jačanju  alternativnih vidova zaštite? 

…………………………………………………………………………………………

…………………………………………………………………………………………

…………………………………………………………………………………………

………………………………………………………………………………………… 

16. Vaše mišljenje o hraniteljstvu, kao alternativnom vidu zaštite djece bez 

roditeljskog staranja? Da li je hraniteljstvo adekvatna zamjena za prirodno 

porodično okruženje ili smatrate da bi neki drugi vid zaštite bio primjereniji? 

………………………………………………………………………………………….

…………………………………………………………………………………………..

…………………………………………………………………………………………..

………………………………………………………………………………………… 

 

17. Po Vašem mišljenju, što bi moglo doprinijeti procesu deinstitucionalizacije? 

…………………………………………………………………………………………

…………………………………………………………………………………………

…………………………………………………………………………………….......... 

 

18. Navedite određene preporuke koje bi, po Vašem mišljenju, doprinijele 

poboljšanju institucionalnog vida zbrinjavanja djece bez roditeljskog staranja? 

..........................................................................................................................................

..........................................................................................................................................

..........................................................................................................................................

..........................................................................................................................................

.......................................................................................................................................... 

 

 

 

 

 

 

 

 

 

 

 

 

Hvala Vam na izdvojenom vremenu! 

IZJAVA O PLAGIJARIZMU 

 

Kao student magistarskog studija na Fakultetu političkih nauka univerziteta u Sarajevu 

potpisujem izjavu da sam upoznata sa Zakonom o visokom obrazovanju Kantona Sarajevo i 

Etičkom kodeksu Univerziteta u Sarajevu. 

Ovom izjavom potvrđujem da sam magistarski rad napisala samostalno i koristeći se 

isključivo navedenom literaturom, te da ovaj rad nije korišten pri bilo kakvom drugom 

ocjenjivanju. 

Saglasna sam da jedan primjerak mog rada bude javno dostupan preko biblioteke Fakulteta 

političkih nauka. 

Mjesto/datum _____________ 

Potpis ___________________ 

  

 

 

 

 

 

 

 

 

 

 

 

 

 

 

 

 

 

 

 

 

 


